
ᐅᑭᐅᑉ  ᐃᓗᐊᓂᑦ

ᐅᐱᕐᖔᑕᒫᑦ, ᐊᐳᑕᐃᕈᑎᑎᓪᓗᒍ ᐊᒻᒪᓗ ᓯᑯᐃᕈᑎᑎᓪᓗᒍ,
ᐅᑭᐅᖅᑕᖅᑐᒥᑦ ᓯᒡᔭᖏᑦ ᐆᒪᔪᓄᑦ ᐱᐊᓛᓛᕐᕕᐅᓕᖃᑦᑕᖅᑐᑦ
ᒥᓕᔭᓐᖏᓐᓃᑦᑐᓂᑦ ᐅᑎᖅᑕᖃᑦᑕᖅᑐᓄᑦ ᑎᖕᒥᐊᓄᑦ ᑲᑎᑉᐸᒃᖢᑎᒃ
ᓄᓇᒥᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ. ᓯᒡᔭᒥᐅᑕᐃᑦ ᑎᖕᒥᐊᑦ
ᑕᒪᓗᒃᑖᕐᓚᐅᖃᑦᑕᖅᑐᑦ ᐅᑭᐅᑉ ᐃᓚᖓᓂᑦ ᐅᑐᖅᑕᖃᑦᑕᖅᑐᓂᑦ
ᐅᑭᐅᖅᐸᓯᒃᑐᒥᑦ ᒪᓐᓂᓕᐅᕐᕕᒋᖃᑦᑕᖅᑕᖏᓐᓄᑦ ᐊᒻᒪᓗ
ᐱᕈᖅᐸᓪᓕᐊᓂᖃᖅᑐᒥᑦ ᐱᓕᕆᐊᖃᖅᑐᑦ ᖁᐱᕐᕈᓂᒃ ᓂᕆᖃᑦᑕᕐᒪᑕ
ᐊᒻᒪᓗ ᐊᓯᖏᓐᓂᑦ ᐆᒪᔪᓄᑦ ᓂᕆᔭᒃᓴᖅᓯᐅᖅᑕᐅᕙᒃᖢᑎᒃ. ᒫᓐᓇ,
ᐊᒥᓱᑦ ᐊᔾᔨᒌᙱᑦᑐᑦ ᓯᒡᔭᒥᐅᑕᐃᑦ ᐊᖏᔪᒥᒃ ᐊᒻᒪᓗ ᐱᐊᓚᔪᒥᒃ
ᐊᒥᓲᔪᖕᓃᖅᐸᓪᓕᐊᓂᖃᖅᑐᑦ, ᐊᖏᔪᒥᒃ ᐊᓯᐅᔨᑦᑕᐅᓕᓂᕐᒧᑦ
ᐃᓱᒫᓘᖕᓇᖅᑎᑦᑎᑉᓗᓂ. ᖃᐅᔨᓴᐃᓂᕗᑦ ᑕᐅᑐᒐᖃᖅᑐᖅ
ᑐᑭᓯᐊᓕᕈᒪᑉᓗᒋᑦ ᖃᓄᖅ ᓯᒡᔭᒥᐅᑕᐃᑦ ᑎᖕᒥᐊᓄᑦ ᐅᑉᓗᕆᔭᐅᔪᑦ
ᐅᑭᐅᖅᑕᖅᑐᒥᑦ ᓯᒡᔭᓂᑦ ᐊᒃᑐᖅᑕᐅᖕᒪᖔᑕ ᓯᓚᐅᑉ
ᐊᓯᔾᔨᖅᐸᓪᓕᐊᓂᖓᓂᑦ ᐱᔪᓂᑦ, ᐱᓕᕆᖃᑎᒌᖕᓂᖏᑦ ᐊᔾᔨᒌᙱᑦᑐᑦ
ᐆᒪᔪᐃᑦ ᐊᒻᒪᓗ ᓂᕆᔭᒃᓴᖅᓯᐅᖅᑏᑦ, ᐊᓯᖏᓪᓗᓂ ᐊᕙᒥᑦ
ᐱᔾᔪᑎᖃᖅᑐᑦ, ᑕᒪᐃᓐᓂᑦ ᐆᒪᓂᖃᖃᑎᒌᒃᑐᓂᑦ ᐊᒻᒪᓗ
ᐆᒪᓂᖃᙱᑦᑐᓂᑦ. ᖃᐅᔨᓴᖅᖢᒋᑦ ᓯᒡᔭᒥᐅᑕᐃᑦ ᑎᖕᒥᐊᑦ,
ᑲᑎᑦᑎᖃᑦᑕᖅᑐᒍᑦ ᐊᑯᓂᐅᔪᒧᑦ ᓈᓴᐅᑎᓂᒃ/ᑎᑎᖅᖃᓂᒃ
ᖃᐅᔨᑎᑦᑎᔪᓂᒃ ᐊᒥᓲᑎᒋᓂᖏᑦ ᖃᓄᐃᓕᐅᖅᐸᓪᓕᐊᓂᖏᓐᓂᑦ
ᐊᒻᒪᓗ ᖃᐅᔨᓗᒋᑦ ᐱᔾᔪᑕᐅᔪᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ,
ᐱᔾᔪᑕᐅᔪᑦ ᐅᑭᐅᖅᑕᖅᑐᒥᑦ ᐱᒋᐊᖅᓯᒪᖕᒪᖔᑕ ᐅᕝᕙᓘᕝᕙ
ᐊᓯᐊᓂᑦ ᑎᖕᒥᐊᑦ ᐅᑎᖅᑕᕐᓂᕆᔭᖏᓐᓂᑦ. ᐱᓕᕆᖃᑎᒋᖃᑦᑕᖅᑕᕗᑦ
ᖃᐅᔨᓴᐃᔨᐅᔪᑦ ᓄᓇᕐᔪᐊᓗᒃᑖᕐᒥᑦ ᖃᐅᔨᒪᓕᒃᑲᓐᓂᕈᒪᑉᓗᑕ
ᐊᒃᓱᕈᕐᓇᖅᑐᓂᒃ ᐊᑐᖃᑦᑕᖅᑕᖏᓐᓂᑦ ᑎᖕᒥᐊᑦ, ᓄᓇᕐᔪᐊᕐᒥᑦ
ᓄᓇᒃᑰᖅᖢᑎᒃ ᐅᑎᖅᑕᖃᑦᑕᖅᑎᓪᓗᒋᑦ.

2025-ᒥᑦ, ᐱᓕᕆᓚᐅᖅᑐᒍᑦ ᒪᕐᕉᖕᓂᑦ ᐊᑯᓂᐅᔪᒥᑦ
ᖃᐅᔨᓴᐃᕝᕕᒋᖃᑦᑕᖅᑕᑉᑎᖕᓂᑦ: ᑲᓇᖕᓇᖓᓂᑦ ᐃᒪᐅᑉ
ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ ᖃᖅᓴᐅᖅᑑᕐᒥᑦ ᓱᒡᓕᐊᕐᒥᑦ (ᓴᓪᓕᖅ),
ᓄᓇᕗᒻᒥᑦ, ᐊᒻᒪᓗ ᐱᓕᕆᕝᕕᒋᔭᕗᑦ ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ
ᑕᓯᐅᔭᕐᒥᑦ ᕿᑭᖅᑖᓗᖕᒥᑦ (ᐊᔾᔨ 1). ᑲᓇᖕᓇᖓᓂᑦ ᐃᒪᐅᑉ
ᓄᓇᖅᐸᓯᒃᑐᒥᑦ ᐊᑯᓂᐅᓛᖑᔪᒥᒃ ᖃᐅᔨᓴᐃᕝᕕᐅᖃᑦᑕᖅᓯᒪᔪᖅ
ᐅᑭᐅᖅᑕᖅᑐᒥᑦ ᐅᐊᖕᓇᖓᓂᑦ ᐊᒥᐊᓕᑲᒥᑦ, ᑲᔪᓯᑎᑕᐅᓯᒪᔪᓂᒃ
ᓈᓴᐅᑎᓂᒃ/ᑎᑎᖅᖃᓂᒃ ᑲᑎᑕᐅᔪᓂᒃ ᐱᖃᖅᖢᓂ ᐅᑭᐅᖅᑕᖅᑐᒥᑦ-
ᒪᓐᓂᓕᐅᖃᑦᑕᖅᑐᑦ ᑎᖕᒥᐊᓂᑦ, ᐱᕈᖅᑐᓂᑦ ᐊᒻᒪᓗ ᓯᓚᖓᓂᑦ 25
ᐅᑭᐅᓂᑦ ᐊᑯᓂᐅᑎᒋᑉᓗᓂ. ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ, 2025
ᓇᓗᓇᐃᖅᓯᓚᐅᖅᑐᖅ 8-ᒋᓕᖅᑕᖓᓂᑦ ᐱᓕᕆᐊᖑᓂᖓᓂᑦ
ᐊᐅᓛᖅᑎᑕᐅᑉᓗᓂ ᑕᖕᒫᕐᕕᒃ, 2016-ᒥᑦ ᑕᖕᒫᕐᕕᙳᓚᐅᖅᑐᖅ
ᕿᑎᐊᓂᑦ ᐊᑭᐅᖅᑕᖅᑐᒥᑦ ᖃᐅᔨᓴᐃᕝᕕᐅᓂᐊᕐᓗᓂ ᓯᒡᔭᒥᐅᑕᐃᑦ
ᑎᖕᒥᐊᓄᑦ. ᐱᓕᕆᐊᕗᑦ ᐱᕙᓪᓕᐊᓯᒪᔪᖅ ᖃᐅᔨᓴᖅᑕᐅᔪᓂᑦ 1990-
ᖏᓐᓂᑦ, ᐱᒻᒪᕆᐅᔪᓂᒃ ᐊᑯᓂᐅᔪᒧᑦ ᐃᑲᔪᐃᓂᖃᖅᑐᑦ
ᐱᕈᖅᐸᓪᓕᐊᓂᕐᒥᑦ ᖃᓄᐃᓕᐅᕐᓂᐅᔪᓄᑦ. ᐳᕆᓐᔅ ᑦᓵᕈᓪᔅ ᕿᑭᖅᑕᖅ
ᖃᓄᖅᑑᕆᓂᕐᒧᑦ ᐃᓂᒋᔭᐅᔪᖅ ᖃᐅᔨᓴᖅᑕᐅᓂᖏᓐᓄᑦ ᐊᕙᑎᐅᑉ
ᐊᓯᔾᔨᖅᐸᓪᓕᐊᓂᖏᓄᑦ ᑕᓯᐅᔭᕐᒥᑦ ᐅᖓᓯᖕᓂᕐᒦᒻᒪᑦ
ᐊᒥᓯᙳᖅᐸᓪᓕᐊᕝᕕᐅᔪᖕᓇᖅᖢᓂ ᐅᒥᐊᕐᔪᐊᑦ ᐃᖏᕐᕋᔭᒃᑐᓄᑦ
ᓯᕗᓂᒃᓴᒥᑦ ᐱᕙᓪᓕᐊᓂᕐᓄᑦ ᐊᑐᖅᑕᐅᔪᓂᑦ. ᐃᓂᐅᔪᖅ
ᐊᔾᔨᐅᖏᑦᑐᒥᒃ ᐱᕕᖃᖅᑎᑦᑎᔪᖅ ᕿᒥᕐᕈᓂᐊᕐᓗᒍ ᖃᓄᖅ ᓯᓚᐅᑉ
ᐊᓯᔾᔨᖅᐸᓪᓕᐊᓂᖓ ᐊᓯᖏᓪᓗᓂ ᐊᕙᑎᒥᑦ ᐊᓯᐊᙳᕐᓂᐅᔪᑦ
ᐊᒃᑐᖅᓯᓂᖃᕐᒪᖔᑕ ᕿᑎᐊᓂᑦ ᐅᑭᐅᖅᑕᖅᒥᑦ
ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ. ᒫᓐᓇᒧᑦ, ᖃᐅᔨᓯᒪᓕᖅᑐᒍᑦ
ᖃᐅᔨᓐᓇᖅᑐᓂᒃ ᐊᓯᐊᙳᖅᑐᓂᒃ, ᐃᓚᐅᑉᓗᑎᒃ
ᐊᒥᓱᙳᖅᐸᓪᓕᐊᓂᖏᓐᓂᑦ ᑲᖑᐃᑦ ᐊᒻᒪᓗ ᓂᕐᓖᑦ. ᐅᑭᐅᖅ,
ᐱᓕᕆᖃᑎᒋᑉᓗᒋᑦ

ᓴᐅᒥᒃᖠᖅ: ᖃᑯᖅᑐᒥᑦ ᓈᓕᒃ
ᓯᒡᔭᕆᐊᕐᔪᒃ ᐅᑉᓗᖓᓃᑦᑐᖅ.

ᑲᓇᑕᒥᑦ ᐆᒪᔪᓕᕆᔨᒃᑯᑦ, ᑕᐅᑐᒃᓯᒪᔭᕗᑦ ᐱᓕᕆᓂᐅᔪᑦ
ᐱᔭᐅᖃᑦᑕᕐᓗᑎᒃ ᐃᓂᐅᔪᒥᒃ ᖃᐅᔨᑎᑦᑎᔾᔪᑏᑦ ᓂᕕᙵᑖᑦ
ᐃᒥᖅᖁᑕᐃᓚᓃᑦᑐᑦ ᐃᓕᔭᐅᓚᐅᖅᑐᓂᑦ 2023-ᒥᑦ ᐊᒻᒪᓗ 2024-
ᒥᑦ.

ᐃᓚᒋᔭᐅᔪᖅ ᑲᓇᖕᓇᖓᓂᑦ ᐃᒪᕐᒥᑦ ᐊᒻᒪᓗ ᐳᕆᓐᔅ ᑦᓵᕈᓪᔅ
ᕿᑭᑕᖅᑐᒥᑦ, ᖃᐅᔨᓴᐃᓂᕗᑦ ᑲᔪᓯᓚᐅᖅᑐᖅ ᐊᑯᓂᐅᔪᒥᒃ
ᓈᓴᐅᑎᓂᒃ/ᑎᑎᖅᖃᓂᒃ ᐊᑐᖅᖢᑎᒃ ᐊᒃᐸᑑᕐᔪᐊᕐᒥᑦ ᓯᒡᔭᒥᐅᑕᐃᑦ
ᑎᖕᒥᐊᓄᑦ ᐃᓂᒋᔭᐅᔪᓂᑦ ᐊᒻᒪᓗ ᓂᒋᖅᐸᓯᐊᓂᑦ ᔭᐃᒻᔅ ᐸᐃᒥᑦ
ᐅᑎᖅᑕᖅᑐᓂᒃ ᖃᐅᔨᓴᐃᕝᕕᐅᔪᓂᑦ (ᐊᔾᔨ 1),
ᐱᓕᕆᓚᐅᖏᒃᑲᓗᐊᖅᑎᓪᓗᑕ ᐃᓂᐅᔪᓂᑦ 2025-ᒥᑦ. ᓈᓴᐅᑎᓂᒃ/
ᑎᑎᖅᖃᓂᒃ ᑲᑎᓯᒪᔪᑦ ᐃᓂᐅᔪᓂᑦ ᐱᔭᐅᔪᓂᑦ ᐱᒻᒪᕆᐅᖏᓐᓇᖅᑐᑦ
ᐊᑐᖅᑕᐅᑉᓗᑎᒃ ᐱᒋᐊᕐᕕᐅᓂᕐᓂᑦ ᐱᓕᕆᐊᖑᔪᓂᑦ ᐊᔾᔨᒌᙱᑦᑐᓂᑦ
ᓯᒡᔭᒥᐅᑕᐃᑦ ᑎᖕᒥᐊᓄᑦ ᒪᓐᓂᓕᐅᕐᕕᐅᒧᓂᒃ ᐊᒻᒪᓗ
ᐅᑎᖅᑕᖅᑎᓪᓗᒋᑦ ᖃᐅᔨᓴᐃᕝᕕᐅᔪᓂᑦ, ᐊᒻᒪᓗ ᓂᕆᐅᒃᑐᒍᑦ
ᓯᕗᓂᒃᓴᒥᑦ ᖃᐅᔨᓴᐃᓃᑦ ᐱᕙᓪᓕᐊᕝᕕᒋᔭᕗᑦ ᐱᒻᒪᕆᐅᔪᓂᒃ
ᐃᑲᔪᐃᓂᕐᓄᑦ ᐃᓂᐅᔪᑦ ᐱᓯᒪᖕᒪᑕ ᑐᑭᓯᐊᔭᐅᓂᖏᓐᓄᑦ
ᓯᒡᔭᒥᐅᑕᐃᑦ ᒪᓐᓂᓕᐅᕐᕕᖏᓐᓂᑦ ᐊᒻᒪᓗ ᑎᖕᒥᐊᓂᑦ ᐅᑭᐅᓂᑦ
ᖃᐃᔪᓂᑦ ᐃᑯᔪᕐᓂᖃᕐᓂᐊᖅᑐᑦ.

ᑲᓇᖕᓇᖓᓂᑦ  ᐃᒪᐅᑉ
ᓄᓇᖅᐸᓯᒃᑐᒥᑦ

ᐊᔾᔨ 1. ECCC-ᑯᓐᓂᑦ ᓄᓇᙳᐊᖅ ᓯᒡᔭᒥᐅᑕᐃᑦ ᑎᖕᒥᐊᓂᑦ
ᖃᐅᔨᓴᐃᕝᕕᖏᓐᓂᑦ ᑲᓇᖕᓇᖅᐸᓯᖓᓂᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ
ᐊᒻᒪᓗ ᐅᑭᐅᖅᑕᖅᑑᑉ ᐃᓚᖓᓂᑦ ᔭᐃᒻᔅ ᐸᐃᒥᑦ.

ᐅᑭᐅᖅ ᐅᐱᕐᙵᒃᓵᓕᓚᐅᖅᑐᖅ ᓴᓪᓕᕐᓂᑦ, ᐊᒻᒪᓗ ᑕᒪᓗᒃᑖᕐᓚᖏᑦ
ᐊᐳᑏᑦ ᐊᐅᕌᓂᓚᐅᖅᑐᑦ ᐱᓕᕆᔩᑦ ᐅᒃᑯᐃᕐᒪᔾᔪᒃ ᑕᖕᒫᕐᕕᒃ
ᐱᒋᐊᓵᖅᑎᓪᓗᒍ ᒪᓐᓃᑦ. ᐊᖏᔪᒥᒃ ᐊᔾᔨᒋᓚᐅᖏᑕᖓ 2024-ᒥᑦ,
ᐊᐳᑎᑕᖃᐃᓐᓇᓚᐅᖅᖢᓂ ᖃᐅᔨᓴᐃᕝᕕᐅᔪᓂᑦ
ᓄᖑᑉᐸᓪᓕᐊᓂᖓᓄᓗᒃᑖᖅ ᒪᓐᓃᑦ ᐊᒻᒪᓗ ᖃᐅᔨᓚᐅᖅᑐᒍᑦ
ᑭᖑᕙᓯᓛᖑᑉᓗᓂ ᐊᐅᖕᓂᖓᓄᑦ ᑎᑎᕋᖅᑕᐅᓯᒪᔪᒥᑦ ᑲᓇᖕᓇᖓᓂᑦ
ᐃᒪᐅᑉ ᓄᓇᖅᐸᓯᒃᑐᒧᑦ. ᐃᓚᖏᑦ ᐅᑭᐅᒥᑦ ᐅᑭᐅᒧᑦ
ᐊᔾᔨᒌᙱᖃᑦᑕᕐᓂᐊᕐᓂᖏᑦ ᓂᕆᐅᒋᔭᐅᖃᑦᑕᖅᑎᓪᓗᒋᑦ, ᒫᓐᓇᓵᖅ
ᐅᑭᐅᑉ ᐃᓚᖓᓂᑦ ᑕᑯᒃᓴᐅᑎᑦᑎᖃᑦᑕᖅᑐᑦ
ᓇᓚᐅᑦᑖᒐᒃᓴᐅᖏᑦᑐᓂᒃ ᐅᐱᕐᖓᖅᓵᓕᓂᐅᔪᓂᒃ, ᐊᔾᔨᒋᑉᓗᒍ ᓯᓚᐅᑉ
ᐊᓯᔾᔨᖅᐸᓪᓕᐊᓂᖓᓄᑦ ᓇᓚᐅᑦᑖᖅᑕᐅᔪᓄᑦ ᐅᑭᐅᖅᑕᖅᑐᒦᑦᑐᓄᑦ.
ᐊᓯᐊᙳᕐᓂᐅᔪᑦ ᐊᒃᑐᖅᓯᑐᐃᓐᓇᕆᐊᖃᖅᑐᑦ ᑎᖕᒥᐊᑦ ᖃᖓᒃᑯᑦ
ᑎᑭᓐᓂᐊᕐᓂᖏᓐᓄᑦ ᐊᒻᒪᓗ ᒪᓐᓂᓕᐅᕐᓗᑎᒃ ᐅᑉᓗᖃᕐᕕᖏᓐᓂᑦ.
ᐅᐱᕐᙵᖅᓵᓕᒐᓗᐊᖅᑎᓪᓗᒍ, 2025 ᐊᒥᓱᑦ ᐊᑕᐅᓯᙳᖅᖢᒋᑦ
ᐅᑭᖑᓚᐅᖅᑐᖅ ᓯᒡᔭᒥᐅᑕᐃᑦ ᑎᖕᒥᐊᑦ ᐅᑉᓗᓕᐅᖃᑦᑕᖅᑐᑦ
ᐊᒥᓲᑎᒋᓂᖏᓐᓄᑦ, ᑲᑎᓗᒃᑖᖅᖢᒋᑦ 75 ᓯᒡᔭᒥᐅᑕᐃᑦ ᑎᖕᒥᐊᓄᑦ
ᐅᑉᓗᖏᑦ ᑕᐅᑐᖔᖅᖢᒋᑦ ᐊᒥᓲᖏᓛᒃᑯᑦ 78-ᖑᖃᑦᑕᖅᑐᑦ ᐅᑉᓗᐃᑦ
ᐅᑭᐅᑕᒫᒃᑯᑦ ᑕᐃᒪᙵᓂᑦ ᖃᐅᔨᓴᐃᓂᖅ ᐱᒋᐊᕐᒪᑦ. 2025 ᐅᑭᐅᑉ
ᐃᓚᖓ ᑲᑎᓗᒃᑖᖅᖢᒋᑦ ᓯᒡᔭᒥᐅᑕᐃᑦ ᑎᖕᒥᐊᑦ ᐅᑉᓗᖏᑦ
ᖃᐅᔨᓴᖅᑕᐅᓚᐅᖅᑐᑦ ᑲᓇᖕᓇᖓᓂᑦ ᐃᒪᕐᒥᑦ 1888-ᖑᑉᓗᑎᒃ
ᑕᐃᒪᙵᓂᑦ 1998-ᒥᑦ ᐱᒋᐊᖅᖢᒍ, ᐊᒥᓱᑲᓪᓚᐅᔪᑦ
ᑕᑯᒃᓴᐅᑎᑦᑎᔪᑦ ᐱᒻᒪᕆᐅᓂᖓᑕ ᐊᑯᓂᐅᔪᒥᑦ ᖃᐅᔨᓴᐃᕝᕕᒋᓗᒍ.

ᐅᑭᐅᖑᔪᖅ ᓯᒡᔭᒥᐅᑕᐃᑦ ᑎᖕᒥᐊᑦ ᐅᑉᓗᖏᑦ ᖃᐅᔨᓴᖅᑕᐅᔪᓂᑦ
ᑲᓇᖕᓇᖓᓂᑦ ᐃᒪᕐᒥᑦ, ᖃᐅᔨᓚᐅᖅᑐᒍᑦ ᖁᓛᓃᑦᑐᓂᒃ ᐊᒥᓱᑦ
ᐊᑕᐅᓯᙳᖅᖢᒋᑦ ᐊᒥᓲᑎᒋᔪᓂᑦ ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᑦ
ᐅᑉᓗᖏᓐᓂᑦ (26-ᖑᓚᐅᖅᑐᑦ ᑕᐅᑐᖔᖅᖢᒋᑦ ᐊᒥᓲᖏᓛᒃᑯᑦ 15-
ᖑᓲᓂᒃ ᐅᑭᐅᑕᒫᒃᑯᑦ) ᐊᒻᒪᓗ ᑕᓐᓕᓐ (Dunlin) ᓯᒡᔭᕆᐊᕐᔪᐃᑦ
ᐅᑉᓗᖏᑦ (ᐊᕐᕕᓂᓕᐅᓚᐅᖅᑐᑦ ᑕᐅᑐᖔᖅᖢᒋᑦ ᐊᒥᓲᖏᓛᒃᑯᑦ 2-3
ᐅᑭᐅᑕᒫᑦ), ᐊᒻᒪᓗ ᐊᒥᓲᓛᖑᓚᐅᖅᑐᑦ ᓯᒡᔭᕆᐊᕐᔪᐃᑦ ᐅᑉᓗᖏᑦ (3)
ᑎᑎᕋᐅᓯᕆᔭᑉᑎᖕᓂᑦ ᐊᑕᐅᓯᕐᒥᑦ ᐅᑭᐅᑉ ᐃᓗᐊᓂᑦ ᑕᐃᒪᙵᓂᑦ
ᖃᐅᔨᓴᐃᖃᑦᑕᓕᕐᒪᑕ. ᐅᑭᐅᓂᑦ ᖃᐅᔨᓴᐃᖃᑦᑕᓕᓵᖅᑎᓪᓗᒋᑦ,
ᓯᒡᔭᕆᐊᕐᔪᐃᑦ ᖃᑯᑎᒃᑯᑐᐃᓐᓇᖅ ᐅᑉᓗᓕᐅᖃᑦᑕᓚᐅᖅᓯᑐᑦ
ᑲᓇᖕᓇᖓᓂᑦ ᐃᒪᕐᒥᑦ ᑕᐃᒪᐅᒐᔪᖃᑦᑕᕋᓗᐊᖅᑎᓪᓗᒋᑦ ᐊᓯᐊᓂᑦ
ᓱᓪᓕᐅᑉ ᕿᑭᖅᑕᖓᓂᑦ ᐊᒻᒪᓗ ᖃᓂᑖᓂᑦ ᐊᒃᐸᑑᕐᔪᐊᕐᒥᑦ. ᑭᓯᐊᓂ,
ᐅᑭᐅᑦ ᖄᖏᓵᖅᑐᓂᑦ, ᖃᐅᔨᓯᒪᔪᒍᑦ ᐊᔾᔨᒌᖕᓂᖅᓴᐅᔪᒃᑯᑦ
ᑕᐃᒪᐅᖃᑦᑕᕐᓂᖏᓐᓂᑦ ᓯᒡᔭᕆᐊᕐᔪᐃᑦ ᑲᓇᖕᓇᖓᓂᑦ ᐃᒪᐅᑉ
ᓄᓇᖅᐸᓯᒃᑐᒥᑦ, ᐱᔾᔪᑕᐅᔪᒃᓴᐅᔪᖅ ᐅᐊᖕᓇᖅᐸᓯᖕᒧᐊᕐᓂᖏᓐᓄᑦ
ᒪᓐᓂᓕᐅᕆᓂᕐᒧᑦ ᑎᑭᐅᑎᓯᒪᓂᖏᑦ ᓯᒡᔭᕆᐊᕐᔪᐃᑦ ᐱᔾᔪᑎᒋᑉᓗᒍ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐅᕝᕙᓘᕝᕙᑭᐊᖅ ᐱᔪᓂᒃ
ᓄᓇᓕᐅᒃᑲᓐᓂᖅᓯᒪᓂᕐᓂᖓᓄᑦ ᐱᑦᑕᐅᒋᔭᐅᓂᖅᓴᐅᓕᖅᖢᓂ
ᐃᓂᒋᔭᐅᔪᖕᓇᕐᓂᖓᓄᑦ ᐃᕕᖕᓄᑦ ᑕᓕᙵᔭᐅᔪᖕᓇᖅᑐᓂᒃ
ᐅᑉᓗᓕᐅᕆᓲᓄᑦ ᒪᓕᒃᖢᒋᑦ ᓯᐊᒻᒪᒃᓯᒪᓂᖏᑦ ᐅᑉᓗᖏᑦ ᑲᖑᐃᑦ
ᑲᑎᖃᑦᑕᖅᑐᑦ ᑲᓇᖕᓇᖓᓂᑦ ᐃᒪᕐᒥᑦ.

ᐱᐊᓛᙳᖅᑐᓄᑦ ᖃᑉᓯᐅᓂᖏᑦ 2025-ᒥᑦ ᐊᔾᔨᕐᓚᒋᓚᐅᖅᑕᖓ
2024-ᒧᑦ (17%-ᖑᓚᐅᖅᑐᑦ ᑕᒪᐃᓐᓄᑦ ᐅᑭᐅᓄᑦ); ᑖᒻᓇ
ᑐᖔᓃᑦᑐᖅ ᐊᒥᓱᑦ ᐊᑕᐅᓯᙳᖅᖢᒋᑦ ᐅᑉᓗᐃᑦ
ᐱᐊᓂᑦᑎᐊᖅᓯᒪᔪᓄᑦ 25%-ᒥᑦ ᑕᐃᒪᙵᓂᑦ
ᖃᐅᔨᓴᐃᖃᑦᑕᓕᕐᒪᑕ. ᐊᖏᔪᒥᒃ ᐊᔾᔨᒌᙱᓐᓂᖅᑕᖃᖅᑎᓪᓗᒍ
ᐅᑭᐅᒥᑦ ᐱᖃᑖᓄᑦ ᐅᑭᐅᒧᑦ, ᐊᑯᓂᐅᔪᒥᑦ ᖃᓄᐃᓕᐅᕐᓂᐅᔪᑦ
ᐅᑉᓗᖃᐅᖏᓐᓂᖅᓴᓄᑦ ᐃᓚᖏᓐᓄᑦ ᑎᖕᒥᐊᓅᔮᖅᑐᖅ
ᐊᓯᖏᓐᓂᐅᖓᓂᑦ. ᖃᐅᔨᓚᐅᖅᑐᒍᑦ ᒪᕐᕉᖕᓄᑦ ᐊᖓᔪᖅᖄᓄᑦ
ᑲᒪᒋᔭᖃᓲᑦ ᓲᕐᓗ ᑐᓪᓕᒡᔪᐊᓂᑦ (Ruddy Turnstone),
ᐃᓚᒋᔭᐅᑉᓗᓂ ᐊᒥᓲᔪᖕᓃᕐᓂᖏᑦ ᐅᑉᓗᒥᑦ ᑕᒪᐃᓐᓄᑦ ᐊᖓᔪᖅᖄᓄᑦ
ᑲᒪᒋᔭᐅᔪᓂᑦ ᑲᖕᓇᖕᓇᖓᓂᑦ ᐃᒪᕐᒥᑦ, ᐊᒥᓲᔪᖕᓃᖅᓯᒪᓂᖅᓴᐅᔪᑦ
ᐊᕐᕌᒍᑕᒫᑦ ᐱᐊᓛᖑᖅᑐᑦ ᑕᐅᑐᖔᖅᖢᒋᑦ ᐊᑕᐅᓯᕐᒧᑦ ᐊᖓᔪᖅᖄᒧᑦ
ᑲᒪᖃᑦᑕᖅᑐᑦ ᑎᖕᒥᐊᑦ ᓲᕐᓗ ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᖅ
ᐊᒻᒪᓗ ᖃᑯᖅᑐᒥᑦ ᓈᓖᑦ ᓯᒡᔭᕆᐊᑦ. ᐊᑕᐅᓯᕐᒧᑦ ᐊᖓᔪᖅᖄᒧᑦ
ᑲᒪᓲᓄᑦ, ᖃᐅᔨᓚᐅᖅᑐᒍᑦ ᐊᒥᓲᖏᓐᓂᖅᓴᓂᒃ, ᑭᓯᐊᓂ
ᖃᓄᐃᓕᐊᖏᑦᑐᓂᒃ, ᐱᐊᓛᙳᖃᑦᑕᖅᑐᓂᑦ. ᒫᓐᓇ
ᓇᓗᓇᐃᔭᖅᓯᒪᓂᖅᓴᐅᔪᒃᑯᑦ ᖃᐅᔨᓴᖅᑕᕗᑦ
ᖃᓄᐃᓕᐅᖅᐸᓪᓕᐊᓂᐅᔪᑦ, ᐋᖅᕿᖕᓂᐊᕐᓗᒋᑦ ᑕᒪᐃᓐᓄᑦ
ᖃᑉᓯᐅᓂᖏᓐᓄᑦ ᖃᓄᐃᓕᐅᖅᐸᓪᓕᐊᔪᓄᑦ, ᐊᓯᐊᙳᖅᑐᑦ ᓯᓚᒧᑦ
ᐊᒻᒪᓗ ᖃᖓᒃᑯᑦ ᐅᑎᖅᑕᖃᑦᑕᕐᓂᖏᓐᓂᑦ, ᐊᒻᒪᓗ ᓯᓚᒋᔭᐅᔪᒥᒃ
ᐊᒻᒪᓗ ᓂᕆᔭᒃᓴᖅᓯᐅᖅᑕᐅᖃᑦᑕᕐᓂᖏᓐᓂᑦ ᒪᓐᓂᓂᒃᑎᓪᓗᒋᒥᑦ.
ᐊᑯᓂᐅᔪᒥᒃ ᖃᐅᔨᓴᐃᓂᖅ ᒪᓐᓂᓕᐅᕈᖕᓇᕐᓂᖏᓐᓂᑦ ᐱᒻᒪᕆᐅᔪᒥᒃ
ᐊᑐᖅᑐᖅ ᑐᑭᓯᐊᓕᕐᓂᐊᕐᓗᒋᑦ ᐊᓯᐅᔨᑦᑕᐃᓕᓂᕐᒧᑦ
ᖃᓄᐃᖓᓂᕆᔭᖏᑦ ᐊᒥᓲᔪᖕᓃᖅᐸᓪᓕᐊᔪᓄᑦ ᑎᖕᒥᐊᓄᑦ.

 

ᐃᓚᒋᔭᐅᔪᖅ ᓯᒡᔭᒥᐅᑕᐃᑦ ᑎᖕᒥᐊᓂᑦ ᖃᐅᔨᓴᐃᓂᕐᒧᑦ, ᐊᐅᔭᒃᑯᑦ
ᐱᐊᓂᓚᐅᖅᑐᒍᑦ ᖃᑉᓯᐊᕐᔪᖕᓂᑦ ᐊᓯᖏᓐᓂᑦ ᖃᐅᔨᓇᓱᒃᑐᓕᕆᓂᒃᑯᑦ
ᐱᔭᒃᓴᐅᑎᓂᒃ ᑲᖕᓇᖕᓇᖓᓂᑦ ᐃᒪᕐᒥᑦ. ᐃᓕᓯᓚᐅᖅᑐᒍᑦ 11-ᓂᒃ
ᐅᕿᑦᑐᓂᒃ ᓇᓂᓯᔾᔪᑎᓂᒃ ᐃᒥᖅᖁᑕᐃᓚᓄᑦ, ᑕᕆᐅᕐᒥᐅᑕᐃᑦ
ᑎᖕᒥᐊᖑᔪᑦ ᐊᒥᓱᓄᑦ ᐃᓄᐃᑦ ᓄᓇᓕᖏᓐᓂᑦ
ᐃᓱᒫᓘᑎᒋᔭᐅᓯᒪᑉᓗᑎᒃ. ᐱᒃᑲᓐᓂᕈᖕᓇᓚᐅᕐᒥᔪᒍᑦ 8-ᓂᒃ
ᓇᓂᓯᔾᔪᑎᓂᒃ ᐃᓕᔭᐅᓚᐅᖅᑐᑦ ᓯᕗᓂᐊᓂᑦ ᐅᑭᐅᖑᓚᐅᖅᑐᓂᑦ
ᐃᑲᔪᕐᓂᐊᖅᑐᒥᒃ ᑕᕆᐅᕐᒥᑦ ᖃᐅᔨᓴᐃᓂᕐᒧᑦ (SeaTrack),
ᓄᓇᕐᔪᐊᕐᒥᑦ ᐅᑎᖅᑕᖃᑦᑕᖅᑐᓂᒃ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᖅ
ᐊᖏᔪᒥᑦ ᓄᓇᐅᔪᓄᙵᐅᖃᑦᑕᖅᑐᑦ ᑎᖕᒥᐊᓄᑦ. ᓈᓴᐅᑏᑦ/
ᑎᑎᖅᖃᐃᑦ ᖃᐅᔨᓴᐃᔾᔪᑎᓂᑦ ᐱᔭᐅᔪᑦ ᑲᖕᓇᖕᓇᖓᓂᑦ ᐃᒪᕐᒥᑦ
ᐊᓯᖏᓐᓂᓪᓗ ᒪᓐᓂᓕᐅᕐᕕᐅᖃᑦᑕᖅᑐᓂᑦ ᐃᑲᔪᖅᓯᒪᔪᑦ
ᖃᐅᔨᓂᐊᕐᓗᒋᑦ ᐊᑕᐅᓯᐅᖏᑦᑐᒧᑦ ᐅᑎᖅᑕᖅᑐᓄᑦ
ᐊᑉᖁᑎᒋᔭᐅᔪᓂᑦ ᐊᒻᒪᓗ ᐃᒪᒃᑯᑦ ᓄᖅᖃᖓᕝᕕᖏᓐᓂᑦ
ᐃᒥᖅᖁᑕᐃᓚᓄᑦ, ᐊᒻᒪᓗ ᖃᐅᔨᓴᐃᓐᓇᕐᓗᒋᑦ
ᐱᐅᓯᒋᐊᖅᓯᓂᐊᖅᑐᖅ ᑐᑭᓯᐊᓂᕆᔭᑉᑎᖕᓂᑦ ᐃᒥᖅᖁᑕᐃᓚᐃᑦ
ᐅᑎᖅᑕᖃᑦᑕᖅᑎᓪᓗᒋᑦ ᐱᕈᖅᐸᓪᓕᐊᓂᖃᕐᓂᖏᓐᓂᑦ. ᐊᓯᖏᑦ
ᑎᖕᒥᐊᑦ ᐅᑉᓗᓕᐅᖃᑦᑕᖅᑐᑦ ᖃᐅᔨᓴᐃᕝᕕᐅᔪᓂᑦ ᐅᑭᐅᖅ
ᐃᓚᐅᓚᐅᖅᑐᑦ ᓇᐅᔭᔾᔪᐊᑦ, ᐊᒥᓱᑲᓪᓚᐃᑦ ᓂᕐᓖᑦ,
ᐊᒥᓲᖏᓐᓂᖅᓴᐃᑦ ᑲᖑᐃᑦ ᐅᑭᐅᓂᑦ ᐊᓂᒍᖅᑐᓂᐅᖓᓂᑦ, ᐊᒻᒪᓗ
ᐊᔾᔨᕐᓚᖏᓐᓂᑦ ᖃᑉᓯᐅᓂᖏᓐᓄᑦ ᓂᕐᓕᓚᖕᓂᒃ (Brant)
ᖃᓄᐃᓐᓂᖅᓴᐅᓂᖏᓐᓅᖅᖢᒋᑦ ᐅᑭᐅᓂᑦ ᐊᓂᒍᓵᓚᐅᖅᑐᓂᑦ. ᒪᕐᕉᒃ
ᐅᑭᐅᓂᑦ ᑐᒡᓕᕇᒃᑐᓂᑦ, ᖃᐅᔨᓚᐅᖅᑐᒍᑦ ᑕᒪᐃᓐᓄᑦ ᐊᖓᔪᖅᖄᓄᑦ
ᑲᒪᒋᔭᐅᔪᓂᑦ ᑕᑎᒐᕐᔪᐊᓄᑦ ᖃᐅᔨᓴᐃᕝᕕᒋᔭᐅᔪᒥᑦ, ᐃᓚᐅᑉᓗᑎᒃ
ᐱᐊᓛᖅᑐᖅᑐᓂᑦ. ᐅᑭᐅᓂᑦ ᐊᓂᒍᖅᐸᓪᓕᐊᔪᓂᑦ, ᑕᑎᒐᕐᔪᐊᑦ
ᖃᐅᔨᔭᐅᓚᐅᖅᑐᑦ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ
ᐊᒥᓲᙱᑦᑐᑦ ᓂᕆᓇᓱᒃᑐᑦ ᖃᐅᔨᓴᐃᕝᕕᐅᔪᒥᑦ; ᑭᓯᐊᓂ, ᐅᑉᓗᓂᑦ
ᖃᐅᔨᓚᐅᖏᑦᑐᑦ ᓯᕗᓂᐊᒍᑦ 2024-ᒥᑦ. ᒫᓐᓇᓵᖑᓚᐅᖅᑐᒥᑦ
ᐃᑉᓗᖃᖅᑐᑦ ᑕᑎᒐᕐᔪᐊᑦ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ
ᓇᓗᓇᐃᖅᓯᓯᒪᔪᒃᓴᐅᔪᖅ ᐊᒥᓲᔪᖕᓃᖅᐸᓪᓕᐊᓂᖏᓐᓂᑦ ᑕᑎᒐᕐᔪᐊᑦ,
ᒪᕐᕈᐃᖅᑕᕐᓂᐅᑉ ᐅᖓᑖᓃᖅᓯᒪᔪᖅ ᐊᕙᑎᑦ ᐅᑭᐅᓂᑦ.

ᐊᔾᔨ 2. ᓇᐃᓈᖅᓯᒪᔪᑦ ᐆᒪᔪᐃᑦ
ᐋᖅᕿᐅᒪᓂᖏᓐᓂᑦ ᖃᐅᔨᓴᖅᑕᐅᔪᖅ
ᑲᓇᖓᖕᓇᒥᑦ ᐃᒪᖓᓂᑦ 3 ᑭᓛᒥᑕᓂᒃ 4
ᑭᓛᒥᑕᓄᑦ ᖃᐅᔨᓴᐃᕝᕕᐅᔪᒥᑦ
ᐊᑯᓐᓂᖏᓐᓂᑦ 2004 ᐊᒻᒪᓗ 2025.
ᓈᓴᐅᑎᓂᑦ/ᑎᑎᖅᖃᓂᒃ
ᑲᑎᑦᑎᓚᐅᖏᑦᑐᑦ 2020-ᒥᑦ ᐊᒻᒪᓗ
2021-ᒥᑦ.

ᑕᒪᐃᓐᓄᑦ, 2025 ᖃᐅᔨᓴᐃᓂᕐᒥᑦ ᐱᐊᓂᑦᑎᐊᖅᓯᒪᓂᖃᓚᐅᖅᑐᖅ
ᐅᑭᐅᑉ ᐃᓚᖓᓂᑦ ᑲᖕᓇᖕᓇᖓᓂᑦ ᐃᒪᕐᒥᑦ. ᓂᕆᐅᒃᑐᒍᑦ ᐊᑯᓂᐅᔪᒥᒃ
ᖃᐅᔨᓴᐃᖏᓐᓇᕐᓂᐊᕐᓗᑕ ᐱᒻᒪᕆᐅᔪᒥᑦ ᐃᓂᐅᔪᒥᑦ ᐅᑭᐅᓂᑦ
ᖃᐃᔪᓂᑦ ᐊᒻᒪᓗ ᐱᓕᕆᖃᑎᒋᓗᒋᑦ ᐱᓕᕆᖃᑎᒋᔭᕗᑦ ᓴᓪᓕᕐᒥᑦ
ᐱᓕᕆᐊᕆᓂᐊᕐᓗᒋᑦ ᓄᓇᓕᖕᒥᑦ ᖃᐅᔨᓴᐃᓂᕐᒧᑦ
ᓯᕗᓪᓕᖅᐸᐅᑎᑕᐅᔪᒪᔪᑦ. ᐱᓕᕆᐊᕗᑦ ᐃᓂᐅᔪᒥᑦ ᐃᑲᔪᐃᔪᖅ
ᑐᑭᓯᐊᓕᖅᑎᑦᑎᒃᑲᓐᓂᕐᓂᕐᒥᑦ ᐅᑭᐅᑕᖅᑐᒥᑦ ᐅᑉᓗᓕᐅᖃᑦᑕᖅᑐᑦ
ᓯᒡᔭᒥᐅᑕᐃᑦ ᑎᖕᒥᐊᑦ ᐱᕈᖅᐸᓪᓕᐊᓂᖃᕐᓂᖏᓐᓂᑦ, ᐊᒻᒪᓗ
ᐃᑲᔪᖅᖢᓂ ᓄᓇᕐᔪᐊᕐᒥᑦ ᐱᓕᕆᖃᑎᒌᖕᓂᐅᔪᓂᑦ ᑐᕌᒐᕆᔭᐅᑉᓗᓂ
ᐊᓯᐅᔨᑦᑕᐃᓕᓂᖅ ᓯᒡᔭᒥᐅᑕᐃᑦ ᑎᖕᒥᐊᓂᑦ
ᑎᑭᐅᑎᓯᒪᕝᕕᒋᖃᑦᑕᖅᑕᖏᓐᓂᑦ.

ᑲᑎᑕᐅᓚᐅᖅᑐᑦ ᐃᓂᐅᔪᒥᑦ ᑕᐃᒪᙵᓂᑦ 1996-ᒥᑦ ᐱᒻᒪᕆᐅᔪᓂᒃ
ᓈᓴᐅᑎᓂᒃ/ᑎᑎᖅᖃᓂᒃ ᑲᑎᓯᒪᔪᓂᑦ ᐱᑕᖃᖅᑎᑦᑎᔪᑦ
ᑐᑭᓯᐊᓕᒃᑲᓐᓂᕐᓂᐊᕐᓗᒋᑦ ᐊᓯᐊᙳᖅᑐᑦ ᐅᑭᐅᖅᑕᖅᑐᒥᑦ ᑎᖕᒥᐊᓄᑦ
ᕿᑎᐊᓂᑦ ᐅᑭᐅᖅᑐᖅᒦᑦᑐᓂᑦ. ᑮᓇᐅᔭᖅᑖᕋᓱᖕᓂᐊᖅᑐᒍᑦ
ᑲᔪᓯᑎᓐᓂᐊᕐᓗᒍ ᐱᓕᕆᐊᖅ ᑕᒡᕙᓂ ᐃᓂᐅᔪᒥᑦ ᐱᓕᕆᖃᑎᒋᓗᒋᑦ
ᐱᓕᕆᖃᑎᒋᔭᕗᑦ ᐱᔪᒪᓂᖃᖅᑐᑦ ᐱᕈᖅᐸᓪᓕᐊᓂᖃᕐᓂᕐᒧᑦ
ᐱᒻᒪᕆᐅᔪᒥᒃ ᐊᒻᒪᓗ ᐃᒃᐱᒋᔭᐅᓂᕆᔭᖓ ᐃᓂᐅᔪᖅ
ᒪᓐᓂᓕᐅᖃᑦᑕᖅᑐᓄᑦ ᑎᖕᒥᐊᓄᑦ, ᐊᒻᒪᓗ ᐊᒃᑐᖅᓯᓂᐅᔪᖕᓇᖅᑐᑦ
ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐊᒥᓱᙳᒃᑲᓐᓂᕐᓂᖏᓐᓄᑦ ᑕᓯᐅᔭᒃᑰᖅᑐᑦ
ᐅᔭᕋᒃᑕᕆᐊᑦ ᐱᓕᕆᔪᓄᙵᐅᖃᑦᑕᖅᑐᑦ ᕿᑭᖅᑖᓗᖕᒥᑦ.

ᐊᔾᔨ 3. ᖃᑉᓯᐅᓂᖏᑦ ᖃᓄᐃᖓᓂᐊᕐᓂᕆᔭᖏᑦ ᓯᒡᔭᒥᐅᑕᐃᑦ
ᑎᖕᒥᐊ ᐅᑉᓗᖏᓐᓂᑦ ᖃᐅᔨᓴᐃᓂᖅ ᑲᓇᖓᖕᓇᒥᑦ ᐃᒪᖓᓂᑦ 3
ᑭᓛᒥᑕᓂᒃ 4 ᑭᓛᒥᑕᓄᑦ ᖃᐅᔨᓴᐃᕝᕕᐅᔪᒥᑦ ᐊᑯᓐᓂᖏᓐᓂᑦ
2004 ᐊᒻᒪᓗ 2025. ᓈᓴᐅᑎᓂᑦ/ᑎᑎᖅᖃᓂᒃ ᑲᑎᑦᑎᓚᐅᖏᑦᑐᑦ
2020-ᒥᑦ ᐊᒻᒪᓗ 2021-ᒥᑦ, ᓄᕙᒡᔪᐊᕐᓇᒧᑦ
ᑭᒡᓕᖃᖅᑎᑦᑎᓂᕐᓄᑦ.

2025 ᓇᓗᓇᐃᖅᓯᓚᐅᖅᑐᖅ ᐱᖓᓱᖓᓂᑦ ᐅᑭᐅᒥᑦ ᖃᐅᔨᓴᐃᓂᕐᒥᑦ
6 ᑭᓛᒥᑕᒥᑦ 6 ᑭᓛᒥᑕᒧᑦ ᐊᖏᑎᒋᔪᒥᑦ
ᐆᒃᑐᕋᐃᕝᕕᐅᖏᓐᓇᕐᓂᐊᖅᑐᒥᑦ ᖃᓂᑖᓂᑦ ᐳᕆᓐᔅ ᑦᓵᕈᓪᔅ
ᕿᑭᑕᖅᑐᐅᑉ. ᐱᓕᕆᐊᕆᔭᐅᔪᖅ 2025-ᒥᑦ ᑲᒪᒋᔭᐅᓚᐅᖅᑐᖅ
ᐱᓕᕆᖃᑎᒋᔭᑉᑎᖕᓄᑦ ᐅᐊᖕᓇᖅᐸᓯᖕᒥᑦ ᑲᓇᑕᒥᑦ ᓂᕐᔪᓯᕆᔨᒃᑯᓐᓂᑦ.
ᓯᒡᔭᒥᐅᑕᐃᑦ ᑎᖕᒥᐊᓄᑦ ᑕᖕᒫᕐᕕᒃ ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ
ᐃᓂᓕᐅᖅᑕᐅᓚᐅᖅᑐᖅ ᑐᕌᖓᔫᑉᓗᓂ ᐃᓂᐅᔪᒥᑦ ᐊᕕᒃᑐᖅᓯᒪᔪᒥᑦ
ᐊᒻᒪᓗ ᓄᓇᕐᔪᐊᕐᒥᑦ ᖃᐅᔨᓴᐃᓂᕐᒧᑦ (PRISM) “ᓇᓃᓐᓂᖅ II”
ᐃᓂᐅᔪᒥᑦ 2023-ᒥᑦ; ᑭᓯᐊᓂ, ᖃᐅᔨᓴᐃᓂᐅᖅᖃᐅᑕᐅᓚᐅᖅᑐᑦ
ᐃᓂᐅᔪᒥᑦ 1996-ᒥᑦ ᐊᒻᒪᓗ 1997-ᒥᐅᓚᐅᖅᑐᑦ. ᐅᑭᐅᖅ,
ᐱᓕᕆᓃᑦ ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ ᓄᓇᓕᐊᓛᒥᑦ ᑲᑎᓯᒪᓚᐅᖅᑐᑦ
ᑮᓇᐅᔭᖅ ᐱᔾᔪᑎᒋᑉᓗᒍ; ᑭᓯᐊᓂ ᖃᐅᔨᓴᐃᓂᕐᒧᑦ ᓈᓴᐅᑏᑦ/
ᑎᑎᖅᖃᐃᑦ

ᐳᕆᓐᔅ  ᑦᓵᕈᓪᔅ  ᕿᑭᑕᖅᑐᒥᑦ

ᑕᓕᖅᐱᒃᖠᖅ: ECCC-ᑯᓐᓄᑦ ᐆᒪᔪᓕᕆᔨ ᑯᕆᔅᑎᓐ ᓚᓪᓚ (Kristen
Lalla) ᑎᒍᒥᐊᖅᑐᖅ ᐃᒥᖅᖁᑕᐃᓚᕐᒥᑦ ᓴᑉᑯᓐᓂᐊᓵᖅᖢᓂᐅᒃ ᓄᓇᒥᑦ
ᓇᓂᓯᔾᔪᑎ ᐱᔭᐅᑎᓪᓗᒍ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ.

ᓇᐃᑦᑑᔪᒥᑦ ᐱᖓᓱᑦ ᐱᓇᓱᐊᕈᓯᕐᓂᑦ ᐱᓕᕆᓂᐅᔪᖅ ᐅᑭᐅᑉ
ᐃᓚᖓᓂᑦ, ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ ᐱᓕᕆᔪᑦ
ᑕᐅᑐᒐᖃᓚᐅᖅᑐᑦ ᐱᓂᐊᕐᓗᒋᑦ ᖃᐅᔨᑎᑦᑎᔾᔪᑏᑦ
ᐃᒥᖅᖁᑕᐃᓚᓄᑦ ᐃᓕᔭᐅᓚᐅᖅᑐᓂᑦ 2023-ᒥᑦ ᐊᒻᒪᓗ 2024-ᒥᑦ
ᐊᒻᒪᓗ ᖃᐅᔨᓴᐃᓂᖅ ᓯᒡᔭᒥᐅᑕᐃᑦ ᑎᖕᒥᐊᑦ ᐅᑉᓗᖏᓐᓂᑦ
ᐱᔪᖕᓇᕐᓂᓕᒫᖏᓐᓄᑦ ᐱᕕᖃᕐᓇᖅᑎᓪᓗᒍᒥᑦ. ᑲᑎᖦᖢᒋᑦ 35
ᓯᒡᔭᒥᐅᑕᐃᑦ ᑎᖕᒥᐊᑦ ᐅᑉᓗᖏᑦ ᖃᐅᔨᓴᖅᑕᐅᓚᐅᖅᑐᑦ; ᑭᓯᐊᓂ,
ᖃᓄᐃᓐᓂᖅᓴᐅᓂᖏᓐᓃᕐᓂᖅ ᐊᔪᕐᓇᖅᑐᖅ ᓯᕗᓂᐊᒍᑦ
ᐅᑭᐅᖑᓚᐅᖅᑐᓂᐅᖓᓂᑦ ᐅᑉᓗᓂᑦ ᐊᒥᓲᖏᓐᓂᖅᓴᐃᑦ
ᕿᓂᖅᑕᐅᓚᐅᕐᒪᑕ ᑭᖑᓂᐊᒍᑦ ᒪᓐᓂᖃᓕᖅᑎᓪᓗᒋᒥᑦ ᐊᒻᒪᓗ
ᑕᐃᒪᓐᓇᒧᑦ ᐱᔭᐅᓚᐅᖏᑦᑐᒃᓴᐅᔪᑦ ᐅᑉᓗᐃᑦ ᐊᔪᓕᐊᓂᓚᐅᖅᑐᑦ.
ᐱᕕᖃᙱᓐᓂᖅᓴᐅᓚᐅᕋᓗᐊᖅᑎᓪᓗᒍ ᖃᐅᔨᓴᐃᓂᕐᒥᒃ ᐊᓐᓇᒃᓯᒪᔪᓂᑦ
ᐊᒻᒪᓗ ᐱᐊᓛᖑᖅᑐᓂᑦ, ᐊᒥᓱᓂᒃ ᐱᔪᒥᓇᖅᑐᓂᒃ ᖃᐅᔨᓚᐅᖅᑐᒍᑦ,
ᐃᓚᐅᑉᓗᑎᒃ ᓯᕗᓪᓕᖅᐹᒥᑦ ᑎᑎᕋᐅᓯᐅᔪᓂᒃ ᓯᒡᔭᕆᐊᕐᔪᖕᓂᑦ
(Baird’s Sandpiper) ᐱᐊᓛᖃᖅᑐᓂᑦ ᐱᐳᕆᓐᔅ ᑦᓵᕈᓪᔅ
ᕿᑭᑕᖅᑐᒥᑦ. 2023-ᒥᑐᑦ ᐊᒻᒪᓗ 2024-ᒥᑐᑦ, ᖃᐅᔨᓚᐅᖅᑐᒍᑦ
ᖃᑉᓯᐊᕐᔪᖕᓂᑦ ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᓂᑦ ᐊᒻᒪᓗ
ᑎᑎᕋᐅᓯᕆᑉᓗᒍ ᐊᑕᐅᓯᑐᐃᓐᓇᖅ ᐅᑉᓗᕆᔭᐅᔪᒥᑦ 2025-ᒥᑦ.
ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᑦ ᐊᒥᓲᑉᓗᑎᒃ
ᒪᓐᓂᓕᐅᖅᑎᐅᕙᓚᐅᖅᑐᑦ 1996-ᒥᑦ ᐊᒻᒪᓗ 1997-ᒥᑦ
ᓈᓴᖅᑕᐅᔪᓂᑦ ᐃᓂᐅᔪᒥᑦ, ᑭᓯᐊᓂ ᑕᐃᒪᐅᒐᔪᙱᑦᑐᑦ
ᓈᓴᖅᑕᑉᑎᖕᓂᑦ ᑕᐃᒪᙵᓂᑦ 2022-ᒥᑦ, ᐊᒃᑐᐊᓂᖃᖅᑐᒃᓴᐅᔪᖅ
ᑎᑭᓐᓂᖏᓐᓄᑦ ᒪᓐᓂᓕᐅᖅᑏᑦ ᑲᖑᐃᑦ ᐊᒻᒪᓗ ᑭᖑᓂᐊᒍᑦ
ᐊᓯᐊᙳᕐᓂᖓᑕ ᒪᓂᕋᖅ ᖃᐅᓯᕈᔪᒃᑑᑉᓗᓂ ᐃᓂᒋᔭᐅᖃᑦᑕᖅᑐᖅ -
ᐱᔭᐅᖔᕈᒪᔪᖅ ᐃᓂᒋᔭᐅᓗᓂ ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᓄᑦ -
ᑎᖓᐅᔭᐅᓂᐅᖓᓂᑦ, ᓂᕆᓇᓱᒃᑐᓄᑦ ᑎᖕᒥᐊᓄᑦ.
ᖃᓄᑎᒋᐅᓗᒃᑖᕐᓂᖓ ᐊᒻᒪᓗ ᐱᑎᑦᑎᔪᖅ ᐊᒥᓲᔪᖕᓃᖅᓯᒪᓂᖏᓐᓄᑦ
ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᓄᑦ ᑐᑭᓯᐊᔭᐅᑦᑎᐊᖐᓐᓇᖅᑐᖅ ᓱᓕ
ᑕᒪᒃᑯᐊ ᖁᐸᓄᐊᑦ ᑕᒪᓗᒃᑖᕐᓚᒃ ᒪᓐᓂᓕᐅᖏᑎᓪᓗᒋᑦ ᐅᑭᐅᑉ
ᐃᓗᐊᓂᑦ ᓄᓇᒧᑦ ᐅᖓᓯᒃᑐᒦᖃᑦᑕᕐᒪᑕ ᐃᒫᓂᑦ,
ᐊᓯᖏᑦᑎᑑᖏᑦᑐᖅ ᓯᒡᔭᒥᐅᑕᐃᑦ ᑎᖕᒥᐊᓂᑦ ᐅᑎᖃᑦᑕᖅᑐᑦ
ᓄᓇᒃᑰᖅᖢᑎᒃ ᐊᒻᒪᓗ ᓯᒡᔭᑎᒍᑦ ᐃᓂᐅᔪᓂᑦ ᐅᑎᖅᑕᖅᑎᓪᓗᒋᑦ
ᓈᓴᖅᑕᐅᓂᖅ ᐊᔪᖅᖢᑎᒃ. ᓯᒡᔭᒥᐅᑕᐃᑦ ᑎᖕᒥᐊᑦ
ᑕᐃᒪᐅᒐᔪᓛᖑᖃᑦᑕᓚᐅᖅᑐᑦ ᐅᑉᓗᓕᐅᖅᑐᓂᑦ ᓯᒡᔭᒥᐅᑕᐃᑦ
ᑎᖕᒥᐊᓂᑦ 

(14-ᖑᔪᑦ 35-ᖑᔪᓂᑦ ᐅᑉᓗᐃᑦ), ᐊᒻᒪᓗ ᐃᓚᒋᔭᐅᑉᓗᑎᒃ
ᓯᒡᔭᕆᐊᕐᔪᖕᓄᑦ (Baird’s Sandpiper) ᐊᒻᒪᓗ ᐊᐅᐸᓗᒃᑐᒥᑦ
ᑕᖅᓴᓕᒃ ᖁᐸᓄᐊᓄᑦ, ᐊᓯᖏᑦ ᓯᒡᔭᒥᐅᑕᐃᑦ ᑎᖕᒥᐊᑦ
ᖃᐅᔨᔭᐅᓚᐅᖅᑐᑦ ᐅᑉᓗᖃᖅᑐᑦ ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ
ᐃᓚᐅᑉᓗᑎᒃ ᖃᐅᓗᖅᑐᒥᑦ ᓈᓖᑦ ᓯᒡᔭᕆᐊᕐᔪᐃᑦ, ᕿᕐᓂᖅᑐᒥᑦ ᓈᓖᑦ
ᓯᒡᔭᕆᐊᕐᔪᐃᑦ, ᐊᒻᒪᓗ ᐊᒥᐊᓕᑲᒥᑦ ᒎᓗᓕᒃ ᓯᒡᔭᕆᐊᕐᔪᐃᑦ.

ᐅᖓᓯᒃᑐᒦᓐᓂᖓᓄᑦ ᐅᑭᐅᖅᑕᖅᑐᖅ, ᐅᑎᖅᑕᖅᑐᓄᑦ ᐊᑉᖁᑎᒋᔭᐅᔪᑦ
ᑎᖕᒥᐊᓄᑦ ᒪᓐᓂᓕᐅᕐᕕᖏᑦ ᖃᐅᔨᒪᔭᐅᓗᐊᖏᑦᑐᑦ. ᑕᐃᒪᙵᓂᑦ
2023-ᒥᑦ, ᐊᑐᖃᑦᑕᖅᑐᒍᑦ ᐆᕚᕆᐊᓕᖕᒥᑦ (VHF) ᐳᕆᓐᔅ ᑦᓵᕈᓪᔅ
ᕿᑭᑕᖅᑐᒥᑦ ᐃᓕᓯᓚᐅᖅᖢᑕ ᓈᓄ-ᓂᕕᙵᑖᓂᑦ ᓯᒡᔭᒥᐅᑕᐃᑦ
ᑎᖕᒥᐊᓄᑦ ᑲᑎᑦᑎᓂᐊᕐᓗᑕ ᓈᓚᐅᑎᒃᑰᓲᒃᑯᑦ ᓈᓴᐅᑎᓂᒃ/ᑎᑎᖅᖃᓂᒃ
ᑎᖕᒥᐊᓄᑦ ᒨᑕᔅ ᖃᐅᔨᓴᐃᓂᕐᒧᑦ ᐋᖅᕿᐅᒪᔪᒃᑯᑦ. ᓈᓴᐅᑏᑦ/
ᑎᑎᖅᖃᐃᑦ ᑲᑎᑕᐅᔪᑦ ᑐᑭᓯᐊᓕᖅᑎᑦᑎᒃᑲᓐᓂᕐᓂᐊᖅᑐᑦ
ᐅᑎᖅᑕᖅᑐᓄᑦ ᐊᑉᖁᑎᒋᔭᐅᔪᓂᑦ, ᖃᖓᒃᑰᖓᓂᖏᑦ ᐅᑭᐅᑉ
ᐃᓗᐊᓂᑦ ᐅᑎᖅᑕᖃᑦᑕᕐᓂᖏᓐᓂᑦ, ᐊᒻᒪᓗ
ᓄᖅᖃᕐᕕᒋᖃᑦᑕᖅᑕᖏᓐᓂᑦ ᓂᕕᙵᑖᓕᖅᓯᒪᔪᓂᑦ. 2025-ᒥᑦ,
ᐱᓚᐅᕐᒥᔪᒍᑦ ᑕᓪᓕᒪᓂᑦ ᓇᓂᓯᔾᔪᑎᓂᒃ ᓂᕕᙵᑖᓂᑦ
ᐃᒥᖅᖁᑕᐃᓚᐃᑦ ᐅᑉᓗᓕᐅᕐᕕᖏᓐᓂᑦ ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ
ᐃᓕᔭᐅᓚᐅᖅᑐᓂᑦ 2023-ᒥᑦ ᐊᒻᒪᓗ 2024-ᒥᑦ ᐃᓚᒋᔭᐅᑉᓗᓂ
ᐱᓕᕆᖃᑎᒌᖕᓂᖏᑦ ᓄᓇᕐᔪᐊᕐᒥᑦ ᖃᐅᔨᓴᖅᑕᐅᔪᓂᒃ ᑕᕆᐅᕐᒥᑦ
ᖃᐅᔨᓴᐃᓂᒃᑯᑦ (SeaTrack) ᑐᑭᓯᐊᓕᕈᒪᑉᓗᒋᑦ
ᐅᑎᖅᑕᕐᕕᒋᔭᖏᓐᓄᑦ ᐃᓂᐅᔪᓂᑦ ᐃᒥᖅᖁᑕᐃᓚᓄᑦ (ᐅᖓᓯᓛᖅ
ᐅᑎᕐᕕᐅᔪᖅ ᖃᓄᐃᑦᑐᑐᐃᓐᓇᐃᑦ ᑎᖕᒥᐊᓄᑦ ᓄᓇᕐᔪᐊᕐᒥᑦ) ᐊᒻᒪᓗ
ᐊᕐᕌᒍᒥᑦ ᐅᑎᒧᑦ ᐃᖏᕐᕋᓂᖏᑦ ᐅᑭᐅᖅᑕᖅᑑᑉ ᑲᑉᔨᖓᓂᑦ ᐅᑎᒧᑦ
ᐆᒃᑐᕋᖅᓯᒪᔪᖅ ᑎᑭᖦᖢᒍ 70,000 ᑭᓛᒥᑕᓄᑦ!). ᐅᑎᖅᑎᑕᐅᔪᑦ
ᐃᓂᐅᔪᒥᑦ 2024-ᒥᑦ ᐊᒻᒪᓗ 2025-ᒥᑦ ᓯᕗᓪᓕᖅᐹᑦᑎᐊᕐᒥᑦ
ᖃᐅᔨᓴᖅᑕᐅᔪᓂᒃ ᓈᓴᐅᑎᓂᒃ/ᑎᑎᖅᖃᓂᒃ ᐱᑕᖃᖅᑎᑦᑎᓂᐊᖅᑐᑦ
ᐃᒥᖅᖁᑕᐃᓚᐃᑦ ᐅᑉᓗᖏᓐᓂᑦ ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ,
ᖃᐅᔨᑎᑦᑎᓗᑎᒃ ᐅᑎᖅᑕᕐᓂᖏᓐᓄᑦ ᐊᑉᖁᑎᖏᓐᓂᒃ ᐊᒻᒪᓗ
ᓄᖅᖃᕐᕕᒋᖃᑦᑕᖅᑕᖏᓐᓂᑦ, ᐊᒻᒪᓗ
ᖃᓄᐃᓐᓂᖅᓴᐅᓂᖏᓐᓅᕐᓂᐊᕐᓗᑎᒍᑦ ᐊᑉᖁᑏᑦ ᐊᑐᖅᑕᐅᔪᑦ ᑎᖕᒥᐊᑦ
ᒪᓐᓂᓕᐅᖅᑐᓂᒃ ᐊᓯᖏᓐᓂᑦ ᐃᓂᐅᔪᓂᑦ.

ᓴᐅᒥᒃᖠᖅ: ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᖅ
ᐸᓂᖅᓯᖅᑐᖅ ᓂᕆᔭᒃᓴᖅᓯᐅᖅᑎᓪᓗᒍ ᖃᖅᓴᐅᖅᑑᖅ
ᑎᖕᒥᐊᓄᑦ ᐅᑎᖅᑕᖃᑦᑕᖅᑐᓄᑦ ᐃᓂᒋᔭᐅᔪᒥᑦ.

ᐃᓄᐃᑦ  ᐱᓕᕆᐊᒧᑦ
ᐊᔪᕈᖕᓃᖅᓴᖅᑕᐅᓂᖏᓐᓄᑦ
ᑐᕌᖓᔪᖅ  ( I FTP)

ᓄᓇᕗᒻᒥᑦ ᐊᒻᒪᓗ ᓂᒋᐊᓂᑦ ᖃᑉᓗᓈᓂᑦ ᑲᓇᑕᒥᑦ ᐱᕕᖃᖅᑎᑕᐅᔪᓂᒃ
ᒪᓂᒪᔪᓂᑦ ᐱᓕᕆᐊᒃᓴᓄᑦ ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᕈᒪᓇᔭᖅᐸᑕ.
ᐃᓄᐃᑦ ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ ᑐᕌᖓᔪᖅ (IFTP)
ᓯᕗᓪᓕᖅᐹᒥᑦ ᐱᓕᕆᐊᖑᓚᐅᖅᑐᖅ 2018-ᒥᑦ ᐊᒻᒪᓗ
ᓯᕗᓪᓕᖅᐸᐅᑎᔭᐅᖏᓐᓇᖅᑐᖅ ᑐᙵᕕᐅᓂᐊᕐᓗᑕ ᐱᓕᕆᖃᑎᒋᓗᒋᑦ
ᐃᓄᐃᑦ ᓯᕗᓕᖅᑎᐅᖃᑎᒋᔭᐅᔪᑦ ᐃᑲᔪᖃᑦᑕᕐᓂᐊᕐᓗᑎᒃ ᐊᒻᒪᓗ
ᐊᔪᕈᖕᓃᖅᓴᐃᓂᕐᒧᑦ ᐊᓯᒃᑲᓐᓂᖏᓐᓂᑦ ᒪᒃᑯᒃᑐᓂᑦ ᓯᕗᓂᒃᓴᒥᑦ
ᐅᑭᐅᓂᑦ ᖃᐃᔪᓂᑦ. ᑐᕌᖓᔪᖅ ᐊᔾᔨᐅᖏᑦᑑᔪᖅ ᐊᒻᒪᓗ
ᐱᔪᒪᓂᖃᕐᓂᕐᒧᑦ ᐱᓕᕆᐊᒃᓴᐅᔪᖅ ᑐᕌᖓᑉᓗᓂ ᑲᑎᑎᑦᑎᓂᕐᒥᒃ
ᖃᐅᔨᒪᓂᕆᔭᐅᔪᒥᒃ, ᐱᔪᒪᓂᖃᕐᓂᕐᒥᑦ, ᐊᒻᒪᓗ ᐱᖅᖁᓯᕆᔭᐅᔪᓂᒃ
ᐃᓄᖕᓄᑦ ᓄᓇᓕᖕᒥᐅᓄᑦ ᐱᔭᐅᔪᒪᔪᓂᑦ ᐊᒻᒪᓗ ᐱᕕᖃᖅᑎᑦᑎᓂᕐᓂᑦ
ᐊᕙᑎᒥᒃ ᖃᐅᔨᓴᐃᓂᕐᒧᑦ ᓄᓇᕗᒻᒥᑦ. ᐊᑐᓚᐅᖅᑕᕗᑦ,
ᐱᓕᕆᖃᑎᒋᓂᐊᕐᓗᒋᑦ ᓄᓇᓖᑦ ᐊᒻᒪᓗ ᐃᓄᐃᑦ ᐃᑲᔪᖃᑦᑕᖅᑐᑦ
ᐊᒻᒪᓗ ᖃᐅᔨᓇᓱᒃᑐᓕᕆᔩᑦ ᑲᑎᑎᓐᓂᐊᕐᓗᒋᑦ, ᐃᓄᐃᑦ ᒪᒃᑯᒃᑐᐃᑦ
ᐃᓗᐃᑦᑑᖓᔪᒥᒃ ᐱᓕᕆᑎᓪᓗᒋᑦ ᑕᖕᒫᕐᕕᖕᒥᑦ ᐊᐅᓛᖅᑎᑦᑎᓂᕐᓂᑦ
ᐊᒻᒪᓗ ᐱᓕᕆᓂᖃᓕᕐᓗᑎᒃ ᐃᑲᔪᖅᑐᐃᓂᖃᖅᑐᒥᒃ
ᖃᐅᔨᒪᓂᕆᔭᐅᔪᒥᒃ ᑐᓂᐅᑎᖃᑦᑕᕐᓗᑎᒃ ᐊᒻᒪᓗ ᐱᓕᕆᖃᑎᒌᒡᓗᑎᒃ,
ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᓂᒃ ᐃᓚᐅᑉᓗᑎᒃ ᐱᓕᕆᕝᕕᐅᔪᒥᑦ
ᐊᔪᙱᓐᓂᖅᑖᕐᓃᑦ, ᐆᒃᑐᕋᐃᓂᕐᒧᑦ ᐊᑐᖅᑕᐅᓲᓂᒃ,
ᐊᑦᑕᕐᓇᖅᑐᖃᙱᑎᑦᑎᓂᕐᒥᑦ, ᐊᒻᒪᓗ ᐱᓕᕆᖃᑎᒌᖕᓂᕐᒥᑦ.
ᖃᐅᔨᓚᐅᖅᑐᒍᑦ ᐱᓕᕆᐊᕆᑉᓗᒍ ᑐᕌᖓᔪᖅ ᐱᓕᕆᓗᓂ
ᑕᖕᒫᕐᕕᖕᒥᑦ ᐃᓚᓯᓯᒪᔪᖅ ᐊᖏᔪᒻᒪᕆᖕᒥᑦ ᐱᒻᒪᕆᐅᒋᔭᐅᔪᒥᒃ
ᐃᓚᐅᖃᑕᐅᔪᓄᑦ, ᓄᓇᒦᓪᓗᑎᒃ ᐃᓕᓐᓂᐊᕈᖕᓇᕐᓗᑎᒃ ᐱᓕᕆᐊᖑᔪᓂᒃ
ᐊᔾᔨᒌᙱᑦᑐᓄᑦ ᑕᒪᒃᑯᓄᙵᓕᕆᓂᕐᒧᑦ ᐱᓕᕆᔨᓂᑦ, ᐃᓄᐃᑦ
ᐃᑲᔪᖃᑦᑕᖅᑐᓂᑦ, ᐊᒻᒪᓗ ᐆᒪᔪᓕᕆᔨᓂᑦ,
ᐊᑦᑕᕐᓇᖅᑐᖃᙱᑦᑐᒦᓪᓗᑎᒃ ᐊᒻᒪᓗ ᐃᖢᐊᖅᑐᒥᑦ
ᓱᓇᓗᒃᑖᖃᑦᑎᐊᖅᑐᒥᑦ ᐱᓕᕆᕝᕕᐅᔪᒥᑦ.

ᐅᑭᐅᖅ, ᐃᓄᐃᑦ ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ ᑐᕌᖓᔪᖅ
(IFTP) ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ
ᖃᐅᔨᓴᐃᕝᕕᖕᒥᐅᓚᐅᖅᑐᖅ ᖃᖅᓴᐅᖅᑑᖅ ᑎᖕᒥᐊᓄᑦ
ᐅᑎᖅᑕᖃᑦᑕᖅᑐᓄᑦ ᐃᓂᒋᔭᐅᔪᒥᑦ. ᖁᓕᑦ ᐅᑉᓗᓄᑦ ᐱᓕᕆᐊᖑᔪᖅ
ᓴᒡᒐᕉᑦ (ᔪᓚᐃ) ᓄᖑᑉᐸᓪᓕᐊᓂᖓᓂᐅᓚᐅᖅᑐᖅ, ᐊᒻᒪᓗ ᑲᒪᒋᔭᐅᑉᓗᓂ
ECCC-ᑯᑦ ᐆᒪᔪᓕᕆᔨᖏᓐᓄᑦ ᐳᕌᓐᐅᐃᓐ ᕼᐊᒃᓂᔅ (Bronwyn
Harkness), ᐊᓛᓇ ᑲᑕᓗᒃ, ᐊᒻᒪᓗ ᔭᓱᐊ ᑯᒪᖓᐱᒃ, ᔪᓴᐃᐊ ᓇᑯᓛᖅ
(Josiah Nakoolak) ᐃᓚᐅᓕᓚᐅᖅᖢᓂ ᐊᖓᔪᒃᖠᖅ ᐃᓄᒃ
ᐃᑲᔪᖃᑦᑕᖅᑎᐅᑉᓗᓂ. ᓄᓇᓕᖕᒥᑦ ᐱᓕᕆᐊᒧᑦ ᑲᑎᒪᔨᐊᓛᑦ
ᓴᓂᕋᔭᖕᒥᑦ ᐊᒻᒪᓗ ᓴᓪᓕᕐᒥᑦ ᓂᕈᐊᓚᐅᖅᑐᑦ 7-ᓂᒃ ᐃᓄᐃᑦ
ᒪᒃᑯᒃᑐᓂᑦ ᐃᓚᐅᓂᐊᕐᓗᑎᒃ ᑐᕌᖓᔪᒥᑦ, ᐊᒻᒪᓗ, ᑭᐅᑉᓗᒋᑦ
ᐃᓱᒪᒋᔭᐅᔪᑦ ᐅᖃᐅᓯᐅᓚᐅᖅᑐᑦ ᓯᕗᓂᐊᒍᑦ ᐱᓕᕆᐊᖑᓚᐅᖅᑐᓂᑦ
ᐱᔪᓂᒃ, ᐃᓄᐃᑦ ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ ᑐᕌᖓᔪᖅ
(IFTP) ᖃᖓᒃᑰᖅᑕᐅᓚᐅᖅᑐᖅ ᐊᑐᖅᑕᐅᖃᑕᐅᓂᐊᕐᓗᓂ ᑕᖕᒫᕐᕕᒃ
ECCC-ᑯᑦ ᐱᓕᕆᔨᖏᓐᓄᑦ, ᐊᔾᔨᐅᖏᑦᑐᒃᑯᑦ ᐃᓕᓐᓂᐊᕐᓂᐊᕐᓗᑎᒃ
ᐆᒪᔪᓕᕆᔩᑦ ᖃᐅᔨᓴᐃᑎᓪᓗᒋᑦ ᓯᒡᔭᒥᐅᑕᐃᑦ ᑎᖕᒥᐊᑦ
ᒪᓐᓂᓕᐅᖅᑎᓪᓗᒋᑦ ᐱᕈᖅᐸᓪᓕᐊᓂᖃᕐᓂᖏᓐᓂᑦ. ᐃᓚᐅᖃᑕᐅᔪᑦ
ᐃᓕᑦᑎᓚᐅᖅᑐᑦ ᐊᔪᙱᓐᓂᖅᑖᕐᓗᑎᒃ ᐊᒻᒪᓗ ᐊᑐᖅᑕᐅᓲᓂᒃ
ᐱᔭᕆᐊᖃᖅᑐᓂᒃ ᐱᓕᕆᓂᐊᕐᓗᓂ ᐅᑭᐅᖅᑕᖅᑐᒥᑦ ᖃᐅᔨᓴᐃᓂᕐᒧᑦ
ᑕᖕᒫᕐᕕᖕᒥᑦ, ᐊᒻᒪᓗ ᐃᑲᔪᖅᑕᐅᖃᑦᑕᖅᖢᑎᒃ ᐆᒪᔪᓕᕆᔨᓄᑦ 

Right: Harry Gibbons, a participant from Sanirajak,
gains experience handling a Black-bellied Plover during
the Inuit Field Training Program at Prince Charles Island.

ᐃᓄᐃᑦ ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ
ᑐᕌᖓᔪᒥᑦ (IFTP) ᐃᓚᐅᔪᖅᑦ, ᓯᕗᓕᖅᑏ, ᐊᒻᒪᓗ
ᓯᒡᔭᒥᐅᑕᐃᑦ ᑎᖕᒥᐊᓂᑦ ᐱᓕᕆᐊᓖᑦ ᐸᕐᓇᒃᑐᑦ
ᐊᐅᓪᓚᕐᓂᐊᕐᓗᑎᒃ ᑕᖕᒫᕐᕕᖕᒥᑦ ᐱᐊᓂᒃᑎᓪᓗᒍ
2025-ᒥᑦ ᐅᑭᐅᑉ ᐃᓚᖓᓂᑦ

ᐱᓕᕆᐊᕐᒥᑦ  ᐱᔾᔪᑎᖃᖅᑐᑦ

ᑕᒪᓗᒃᑖᕐᓚᒃ ᐱᓕᕆᐊᖑᔪᑦ ᐱᓕᕆᕝᕕᒋᔭᑉᑎᖕᓂᑦ
ᐱᓕᕆᖃᑎᒋᑉᓗᒋᑦ ᓯᓚᑦᑐᖅᓴᕐᕕᒡᔪᐊᑦ ᐊᓯᖏᓪᓗᓂ
ᐊᐅᓚᑦᑎᔨᐅᔪᑦ ᑲᑐᔾᔨᖃᑎᒌᑦ ᐊᒻᒪᓗ ᐱᓕᕆᖃᑎᖃᕐᓂᒃᑯᑦ
ᐊᓯᖏᓐᓂᑦ ᖃᐅᔨᓴᐃᔨᓂᑦ. ᑐᓂᓯᖃᑦᑕᖅᑐᒍᑦ ᐱᓯᒪᔪᓂᒃ
ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓂᑦ ᐊᑖᓃᑦᑐᑦ,
ᐃᓱᒪᒋᓗᐊᖅᖢᒋᑦ ᐃᓕᓐᓂᐊᖅᑏᑦ ᐱᓕᕆᐊᖏᑦ,
ᐱᓕᕆᖃᑎᒌᖕᓃᑦ ᐱᓕᕆᐊᕆᓂᐊᕐᓗᒋᑦ ᓄᓇᓕᖕᒥᑦ
ᖃᐅᔨᓴᐃᓂᕐᒧᑦ ᓯᕗᓪᓕᖅᐸᐅᑎᔭᐅᔪᒪᔪᑦ, ᐊᒻᒪᓗ ᖃᐅᔨᓴᕐᓗᓂ
ᐊᑯᓂᐅᔪᒥᑦ ᐊᓯᐊᙳᖅᑐᑦ ᐅᑭᐅᖅᑕᖅᑐᒥᑦ
ᐱᕈᖅᐸᓪᓕᐊᓂᖃᖃᑎᒌᒃᑐᑦ.

ᖁᓛᓂᑦ: 2025-ᒥᑦ ᐱᓕᕆᔩᑦ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ:
ᑕᒡ ᒪᒃᓂᐅᕐᓂ (Doug MacNearney), ᒫᒃ ᑖᑦᔅ (Mark Dodds), ᒫᒃ ᐄᑦᑐᖅ

(Mark Eetuk), ᓯᐅᕋ ᐱᓚᕚᓐᑏᓐ (Sara Bellefontaine), ᑮᑦᓕᓐ ᓗᐃᔅ (Caitlin
Lewis), ᕼᓚᓐ ᐊᕕᙵᖅ-ᑦᓱᑭᐊᑦ (Helene Avingaq-Choquette), ᑭᕆᔅᑎᓐ ᓚᓪᓚ

(Kristen Lalla), ᐊᒻᒪᓗ ᔪᓴᐃᐊ ᓇᑯᓛᖅ (Josiah Nakoolak).

ᐊᔾᔨᒌᙱᑦᑐᑦ ᐆᒪᓂᖃᖅᑐᑦ ᖁᑦᑎᓛᒥᑦ ᑕᐅᓄᙵᖅᐸᓪᓕᐊᔪᓄᑦ ᐋᖅᕿᐅᒪᓗᒋᑦ
ᓇᓚᐅᑦᑖᕐᓂᐊᕐᓗᒋᑦ ᓇᒧᙵᐅᖃᑦᑕᕐᓂᖏᑦ ᐊᓯᐊᙳᖅᑐᓂᑦ ᐅᑭᐅᖅᑕᖅᑐᒥᑦ
ᒪᓐᓂᓕᐅᖃᑦᑕᖅᑐᓂᒃ ᑎᖕᒥᐊᓂᑦ
ᑮᑦᓕᓐ ᓗᐃᔅ (Caitlin Lewis) - MSc ᓂᕈᐊᒐᒃᓴᖅ, ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ

ᐅᐊᖕᓇᖓᓂᑦ ᐊᒥᐊᓕᑲᒥᑦ ᓯᒡᔭᒥᐅᑕᐃᑦ ᑎᖕᒥᐊᑦ
ᐊᒥᓲᔪᖕᓃᖅᐸᓪᓕᐊᕋᓚᓴᑦᑎᐊᖅᑐᑦ. ᐅᑭᐅᖅᑕᖅᑐᒥᑦ
ᒪᓐᓂᓕᐅᖃᑦᑕᖅᑐᑦ ᐆᒪᔪᐃᑦ ᐱᓗᐊᖅᑐᒥᑦ ᐊᒃᑐᖅᑕᐅᓯᒪᔪᖕᓇᖅᑐᑦ
ᓯᓚᐅᑉ ᐊᓯᔾᔨᖅᐸᓪᓕᐊᓂᕐᒥᑦ ᐊᒻᒪᓗ ᐃᓂᒋᖃᑦᑕᖅᑕᖏᓐᓂᑦ
ᐊᓯᐅᔨᓗᑎᒃ ᐅᑎᖅᑕᖅᖢᑎᒃ ᑎᑭᐅᑎᓯᒪᓂᕐᓂᑦ. ᐄᑦᑎᐊᖅ,
ᐅᑭᐅᖅᑕᖅᑐᖅ ᑲᓇᑕᒥᑦ ᐆᓇᖅᓯᕙᓪᓕᐊᔪᖅ ᓯᑕᒪᐃᖅᖢᒍ
ᓄᓇᕐᔪᐊᕐᒥᑦ ᐊᒥᓱᑦ ᐊᑕᐅᓯᙳᖅᖢᒋᑦ, ᐊᒻᒪᓗ, ᐅᐸᓗᐊᑉᓗᒍ,
ᐃᓚᖏᑦ ᐆᒪᔪᑦ ᐊᓯᐊᓄᐊᖅᐸᓪᓕᐊᓕᐊᓂᒃᑐᑦ
ᑎᑭᐅᑎᓯᒪᓂᕆᔭᖏᓐᓂᑦ ᐅᐊᖕᓇᒧᑦ. ᐊᓯᐊᙳᖅᐸᓪᓕᐊᑎᓪᓗᒍ
ᐱᕈᖅᐸᓪᓕᐊᓂᖃᖅᑐᖅ ᓄᓇᒥᑦ, ᑐᑭᓯᐊᓗᒍ ᖃᓄᖅ ᐊᕙᑎᐅᑉ
ᖃᓄᐃᓐᓂᕆᔭᖏᑦ ᐊᒻᒪᓗ ᐆᒪᓂᖃᖃᑎᒌᒃᑐᑦ

ᐱᓕᕆᖃᑎᒌᖕᓂᖏᑦ ᐊᒃᑐᖅᓯᓂᖃᕐᒪᖔᑕ ᓇᒧᑦ ᓯᒡᔭᒥᐅᑕᐃᑦ
ᑎᖕᒥᐊᑕᑦ ᓂᕈᐊᕐᓂᖏᑦ ᐅᑉᓗᓕᐅᕐᓂᐊᕐᓗᑎᒃ ᐅᕙᑉᑎᖕᓂᑦ
ᐃᑲᔪᕈᖕᓇᖅᑐᖅ ᐊᓯᐅᔨᑦᑕᐃᓕᓂᕐᒧᑦ ᐃᓱᒪᓕᐅᕆᓂᕐᓄᑦ
ᒪᓐᓂᓕᐅᕐᕕᒋᖃᑦᑕᖅᑕᖏᓐᓂᑦ. ᐊᖏᒡᓕᒋᐊᕐᓗᒋᑦ ᐊᑕᐅᓯᕐᒧᑦ
ᑎᖕᒥᐊᖑᔪᓄᑦ ᐋᖅᕿᐅᒪᔪᖅ ᐃᓚᐅᑎᑦᑎᓂᐊᕐᓗᓂ
ᓄᓇᓕᖕᒦᖓᔪᓂᒃ ᓈᓴᐅᑎᓂᒃ/ᑎᑎᖅᖃᓂᒃ ᐱᐅᓯᒋᐊᖅᓯᔪᖕᓇᖅᑐᖅ
ᓇᓚᐅᑦᑖᖅᑕᑉᑎᖕᓂᑦ ᑎᖕᒥᐊᑦ ᓇᒧᙵᐅᖃᑦᑕᕐᓂᖏᓐᓂᑦ. ᑮᑦᓕᓐ
MSc ᐱᓕᕆᐊᖓ ᐊᑐᖅᑐᖅ ᖁᑦᑎᓛᒥᑦ ᑕᐅᓄᙵᖅᐸᓪᓕᐊᔪᓄᑦ
ᑎᖕᒥᐊᓄᑦ ᐋᖅᕿᐅᒪᔪᒧᑦ ᐊᑐᖅᑕᐅᔪᑦ ᐊᕙᑎᑦ ᐅᑭᐅᓄᑦ
ᑐᕌᖓᔪᖅ ᐃᓂᐅᔪᒥᑦ ᐊᕕᒃᑐᖅᓯᒪᔪᒥᑦ ᐊᒻᒪᓗ ᓄᓇᕐᔪᐊᕐᒥᑦ
ᓯᒡᔭᒥᐅᑕᐃᑦ ᑎᖕᒥᐊᓂᒃ ᖃᐅᔨᓴᐃᓂᕐᒥᑦ (PRISM) ᓈᓴᐅᑎᓄᑦ/
ᑎᑎᖅᖃᓄᑦ. ᐃᓚᐅᑎᑦᑎᓗᓂ 17-ᓂᒃ ᓯᒡᔭᒥᐅᑕᐃᑦ ᑎᖕᒥᐊᓂᑦ
ᐊᑕᐅᑦᑎᒃᑯᑦ ᐆᒪᔪᐃᑦ ᓇᒧᙵᐅᓯᒪᓂᖏᓐᓄᑦ ᐋᖅᕿᐅᒪᔪᒧᑦ
(jSDM) ᐆᒃᑐᕋᕐᓂᐊᖅᑐᑦ ᐃᓱᒪᒋᔭᐅᓂᖏᓐᓂᑦ ᐅᑭᐅᖅᑕᖅᑐᒥᑦ
ᓯᒡᔭᒥᐅᑕᐃᑦ ᑎᖕᒥᐊᑦ ᓇᒧᙵᐅᖃᑦᑕᕐᓂᖏᑦ ᐱᑎᑕᐅᓂᖏᓐᓄᑦ
ᑕᒪᐃᓐᓄᑦ ᐱᓕᕆᖃᑎᒌᖕᓂᕆᔭᖏᓐᓂᑦ ᐊᕙᑎᒧᑦ, ᐆᒪᔪᐃᑦ
ᐊᑕᐅᓯᕐᒥᑦ ᒪᓐᓂᓕᐅᖅᑐᑦ.

ᓴᐅᒥᒃᖠᖅ: ᒪᓐᓃᑦ ᓯᒡᔭᕆᐊᑦ ᐅᑉᓗᖏᓐᓂᑦ ᑲᓇᖕᓇᖓᓂᑦ ᐃᒪᕐᒥᑦ.

ᐅᑉᓗᓄᑦ ᓈᓴᐅᑏᑦ/ᑎᑎᖅᖃᐃᑦ ᑲᖕᓇᖕᓇᖓᓂᑦ ᐃᒪᕐᒥᑦ ᑎᖕᒥᐊᓄᑦ
ᑲᑎᒪᓯᒪᔪᑦ 2015-ᒥᑦ ᐱᒋᐊᖅᖢᒍ - ᖃᐅᔨᔭᐅᓚᐅᖏᑎᓪᓗᒋᑦ
ᐱᑕᖃᕈᖕᓃᖅᑐᑦ - ᒫᓐᓇ ᖃᓄᐃᖓᓂᖓ ᑲᑎᓯᒪᔪᑦ, ᑕᒪᐃᓐᓂᑦ
ᖃᓄᐃᓐᓂᖅᓴᐅᓂᖏᑦ ᓯᕗᓂᐊᒍᑦ ᐅᑭᐅᓂᑦ ᐊᓯᖏᓪᓗ
ᐅᑭᐅᖅᑕᖅᑐᒥᑦ ᐃᓂᐅᔪᑦ, ᖃᐅᔨᒪᔭᐅᖏᑦᑐᑦ.

ᐊᑐᖅᖢᒍ ᐊᔾᔨᒌᙱᑦᑐᓂᒃ ᐊᕕᒃᓯᓂᖅ, ᓯᕗᓪᓕᐅᔪᑦ ᖃᓄᐃᖓᓂᐅᔪᑦ
ᖃᐅᔨᑎᑦᑎᓚᐅᖅᑐᑦ ᓯᓚ ᐊᒻᒪᓗ ᐃᓂᒋᔭᐅᔪᑦ ᐃᑲᔪᐃᓂᓗᐊᖑᔪᑦ
ᐊᔾᔨᒌᙱᓐᓂᐅᔪᓂᒃ ᓯᒡᔭᒥᐅᑕᐃᑦ ᑎᖕᒥᐊᑦ ᐊᒥᓲᑎᒋᓂᖏᓐᓄᑦ
ᐊᑯᓐᓂᖏᓐᓂᑦ ᐃᓂᐅᔪᓂᑦ, ᑭᓯᐊᓂ ᐆᒪᔪᖃᑎᒌᑦ
ᐱᓕᕆᖃᑎᒌᖕᓂᖏᑦ ᖃᐅᔨᓴᖅᑕᐅᔪᒥᑦ ᐱᒻᒪᕆᐅᖕᒥᔪᑦᑕᐅᖅ (ᐊᔾᔨ
4).
ᑮᑦᓕᓐ ᒫᓐᓇ ᑐᒡᓕᐊᓂᑦ ᐅᑭᐅᕐᒥᑦ ᐃᓕᓐᓂᐊᖅᑐᖅ MSc
ᓂᕈᐊᒐᒃᓴᐅᑉᓗᓂ ᖃᐅᔨᓴᖅᑕᐅᑉᓗᓂ ᐃᖢᐊᖅᓴᐃᔨ ᐹᓪ ᓯᒥᑦ-ᒧᑦ
(Paul Smith) ᐊᒻᒪᓗ ᐃᖢᐊᖅᓴᐃᔨ ᕇᑦᓱᓪ ᐸᒃᔅᑕᓐᒧᑦ ᑳᕈᓪᑕᓐ
ᓯᓚᑦᑐᖅᓴᕐᕕᒡᔪᐊᕐᒥᑦ. ᐅᑭᐅᖅ ᐱᐊᓂᓚᐅᖅᑕᖏᑦ ᑐᒡᓕᐊᓂᑦ
ᐱᓕᕆᐊᕆᔭᖓᓐᓂᑦ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ
ᑕᖕᒫᕐᕕᖕᒥᑦ, ᖁᕕᐊᓱᓚᐅᖅᖢᑎᒃ ᐃᓚᐅᖃᑕᐅᓚᐅᕐᒪᑕ ᐃᓄᐃᑦ
ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓂᖏᑦ ᓯᒡᔭᒥᐅᑕᐃᑦ ᑎᖕᒥᐊᓄᑦ
ᐱᓕᕆᔨᐅᓂᐊᕐᓗᑎᒃ. ᑭᖑᓂᐊᒍᑦ MSc, ᑮᑦᓕᓐ
ᐃᖢᐊᖅᓴᐃᔨᙳᖅᓴᔪᒪᔪᖅ ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᕐᒥᑦ ᐊᑐᕐᓗᓂ
ᖃᐅᔨᓴᐃᓂᕐᒧᑦ ᓈᓴᐅᑎᓂᑦ/ᑎᑎᖅᖃᓂᑦ ᕿᒥᕐᕈᓂᐊᕐᓗᓂ
ᐊᒃᑐᖅᓯᓂᐅᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐱᔪᓂᒃ
ᓯᒡᔭᒥᐅᑕᐃᑦ ᑎᖕᒥᐊᑦ ᐊᑐᖅᑕᖃᑦᑕᖅᑐᓂᑦ.

ᖃᐅᔨᓴᐃᑉᓗᑎᒃ ᐊᓯᐊᙳᖅᑐᓂᒃ ᑲᖑᐃᑦ ᐅᑉᓗᖏᓐᓃᑦᑐᓂᑦ ᖃᖅᓴᐅᖅᑑᕐᒥᑦ
ᐊᒥᓲᔪᖕᓃᖅᓯᒪᓕᖅᖄᖅᑎᓪᓗᒋᑦ ᐊᒻᒪᓗ ᐊᓯᐊᓄᙵᐅᓯᒪᓕᖅᖄᖅᑎᓪᓗᒋᑦ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ (ECCC), ᑭᐊᓐ ᐄᐳᕋᕼᐊᒻ, ᑯᕆᔅᑕᕗ ᓵᑉ

ᒪᓐᓂᓕᐅᖅᑐᑦ ᑲᖑᐃᑦ ᖃᖅᓴᐅᖅᑑᖅ ᑎᖕᒥᐊᓄᑦ
ᐅᑎᖅᑕᖃᑦᑕᖅᑐᓄᑦ ᐃᓂᒋᔭᐅᔪᒥᑦ ᐃᓚᒋᔭᐅᓚᐅᖅᑐᖅ
ᐋᖅᕿᒋᐊᖅᓯᕝᕕᐅᖅᖃᐅᑕᐅᔪᓂᑦ ᐃᓂᓕᐅᖅᑕᐅᔪᓂᑦ
ᒥᐊᓂᖅᓯᕝᕕᓂᐊᕐᓗᓂ 1950-ᖏᓐᓂᑦ. ᑕᐃᒪᙵᓂᑦ, ᑎᖕᒥᐊᑦ
ᖃᐅᔨᓴᖅᑕᐅᖃᑦᑕᖅᓯᒪᓕᖅᑐᑦ ᐊᒥᓱᓄᑦ ᐅᑭᐅᓄᑦ, ᐃᑲᔪᐃᑉᓗᓂ
ᐱᒻᒪᕆᐅᔪᓂᒃ ᓈᓴᐅᑎᓄᑦ/ᑎᑎᖅᖃᓄᑦ ᑐᑭᓯᐊᓂᕆᔭᑉᑎᖕᓂᑦ ᑎᖕᒥᐊᑦ
ᖃᓄᐃᓕᐅᖃᑦᑕᕐᓂᕆᔭᖏᓐᓂᑦ ᐅᐊᖕᓇᖓᓂᑦ ᐊᒥᐊᓕᑲᒥᑦ.
ᐃᓚᐅᔪᑦ ᐱᕈᖅᓯᒪᓂᖏᓐᓂᑦ ᖃᐅᔨᔭᐅᓚᐅᖅᑐᑦ 1990-ᖏᓐᓂᑦ,
ᑭᖑᓂᐊᒍᑦ ᐊᖏᒡᓕᒋᐊᖅᓯᒪᓕᖅᖢᑎᒃ ᓂᕐᓖᑦ ᒪᓐᓂᓕᐅᕐᕕᒋᔭᖏᓐᓄᑦ
ᑎᑭᐅᑎᓯᒪᓂᐅᔪᖅ, ᐊᒻᒪᓗ ᐊᒥᓲᔪᖕᓃᖅᓯᒪᑉᓗᑎᒃ ᐳᕌᓐᑦ-
ᖑᓂᕋᖅᑕᐅᔪᑦ (Brant) ᑎᖕᒥᐊᑦ ᓇᓗᓇᙱᑦᑐᖅ ᐱᒡᒎᖕᓂᕐᒥᑦ
ᐱᔪᓂᒃ ᐊᒻᒪᓗ ᐱᐊᓛᓕᐅᓗᐊᖏᓕᖅᓯᒪᓂᖏᓐᓄᑦ.
ᒫᓐᓇᓵᖑᓚᐅᖅᑐᓂᑦ ᐅᑭᐅᓂᑦ, ᖃᐅᔨᓴᐃᔩᑦ ᐅᑭᐅᖅᑕᖅᑐᒥᑦ
ᐅᖃᖅᓯᒪᔪᑦ ᐱᑕᖃᕈᖕᓃᖅᓯᒪᓂᖏᓐᓂᑦ ᐊᒻᒪᓗ
ᐊᓯᐊᓄᙵᐅᖃᑦᑕᖅᓯᒪᓕᕐᓂᖏᓐᓂᑦ ᐊᓯᖏᑦ ᑎᖕᒥᐊᑦ
ᑲᑎᒪᖃᑦᑕᖅᑐᑦ, ᐊᒃᑐᐊᓂᖃᖅᑐᖅ ᐅᖓᑎᓗᐊᖓᓄᑦ
ᓂᕆᕝᕕᐅᖃᑦᑕᕐᓂᖏᓐᓄᑦ ᐊᓯᖏᓐᓄᑦ ᐊᒥᓲᒋᓂᖏᓐᓄᑦ
ᐊᒃᑐᖅᑕᐅᓯᒪᓂᕐᒥᑦ ᐱᔪᓂᑦ. ᑭᓯᐅᓂ, ᒫᓐᓇᓵᖑᔪᒥᑦ

ᐊᔾᔨ 4. ᐃᓚᖏᓐᓂᑦ ᐊᔾᔨᒌᙱᓐᓂᐅᔪᖅ ᐅᖃᐅᓯᕆᔭᐅᔪᖅ ᐊᕙᑎᒥᒃ
ᓇᓗᓇᐃᖅᓯᔾᔪᑎᓄᑦ (ᐃᓂᒋᔭᐅᔪᖅ ᐊᒻᒪᓗ ᓯᓚ), ᐊᒻᒪᓗ ᓇᓕᑐᐃᓐᓇᖏᓐᓂᑦ
ᖃᓄᐃᖓᓕᖅᑎᑦᑎᓃᑦ (ᖃᓄᑎᒋᐅᔪᒥᒃ ᐆᒃᑐᕋᖅᑕᐅᔪᑦ ᐊᒻᒪᓗ ᐃᓂᐅᔪᒥᑦ)
ᓯᕗᓪᓕᐅᔪᓂᒃ ᐊᑕᐅᑦᑎᒃᑯᑦ ᐆᒪᔪᑦ ᓇᒧᙵᐅᓯᒪᓂᖏᓐᓄᑦ ᐋᖅᕿᐅᒪᔪᒥᑦ.
ᐆᒪᓂᖃᖃᑎᒌᒃᑐᑦ ᐱᓕᕆᖃᑎᒌᖕᓂᖃᕈᖕᓇᖅᑐᑦ ᑕᐃᒪᐅᔪᖅ
ᐋᖅᕿᒃᑕᐅᓯᒪᔪᒃᑯᑦ ᓇᓕᑐᐃᓐᓇᖏᓐᓂᑦ ᖃᓄᐃᖓᓕᖅᑎᑦᑎᓂᕐᒥᑦ.

ᑕᓕᖅᐱᒃᖠᖅ: ᓂᕐᓕᐅᑉ ᐅᑉᓗᖓ ᑲᓇᖕᓇᖓᓂᑦ ᐃᒪᕐᒥᑦ. ᐅᑯᐊᓕ
ᑲᖑᐃᑦ ᐊᒥᓲᓂᖅᐹᖑᕙᓚᐅᖅᖢᑎᒃ ᐅᑉᓗᓕᐅᖅᑐᓂᑦ ᑎᖕᒥᐊᓂᑦ

ᑲᑎᕝᕕᐅᓲᒥᑦ ᑎᖕᒥᐊᓄᑦ ᖃᖅᓴᐅᖅᑑᕐᒥᑦ, ᒫᓐᓇ ᑕᒪᕐᒥᓗᒃᑖᕐᓚᐃᑦ
ᖃᐅᔨᔭᐅᔪᑦ ᐅᑉᓗᐃᑦ ᓂᕐᓕᐅᔪᑦ.

ᑕᐃᑯᙵᐅᓗᓂ ᑎᖕᒥᐊᓄᑦ ᐃᓂᒋᔭᐅᔪᓄᑦ ᖃᖅᓴᐅᖅᑑᕐᒥᑦ
ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ
ᑕᒪᒃᑯᓂᙵᓕᕆᔪᒪᔪᓂᒃ ᐱᓕᕆᓂᖅᑕᖃᕆᐊᖃᖅᑐᖅ, 7 ᑭᓛᒥᑕᓂᒃ
ᐱᖓᖕᓇᖓᓂᑦ ᒪᓂᙱᑦᑐᒃᑯᑦ ᑕᖕᒫᕐᕕᖕᒥᑦ ᐅᖓᓯᒃᑎᒋᖕᒪᑦ.
ᑕᐃᒪᓐᓇᒧᑦ, ᐱᓕᕆᐊᓂᒃ ᐱᔭᕆᐊᖃᙱᑦᑐᒍᑦ ᖃᐅᔨᓴᕐᓂᐊᕐᓗᒋᑦ
ᑎᖕᒥᐊᓄᑦ ᐃᓂᒋᔭᐅᔪᒥᑦ ᐅᑭᐅᑕᒫᒃᑯᑦ, ᑭᓯᐊᓂ ᐸᕐᓇᐃᓗᑕ
ᖃᑯᑎᒃᑯᑦ ᖃᐅᔨᓴᕐᓂᐊᕐᓗᒋᑦ ᐊᖏᑎᒋᓂᖏᑦ ᖃᐅᔨᓂᐊᕐᓗᒋᑦ ᐊᒻᒪᓗ
ᖃᓄᐃᖓᓂᖏᑦ. 2024-ᒥᑦ ᐊᒻᒪᓗ 2025-ᒥᑦ,
ᐱᓕᕆᖃᑎᒋᓚᐅᖅᑕᕗᑦ ᑎᖕᒥᐊᓂᑦ ᖃᐅᔨᓴᐃᔩᑦ ᐃᖢᐊᖅᓴᐃᔨ
ᑭᐊᓐ ᐄᐳᕋᒻ ᐊᒻᒪᓗ ᐃᖢᐊᖅᓴᐃᔨ ᑭᕆᔅᑕᕗ ᓵᑉ ᓈᓴᕐᓂᐊᕐᓗᒋᑦ
ᖃᖅᓴᐅᖅᑑᒥᑦ ᒪᓐᓂᓕᐅᖃᑦᑕᖅᑐᑦ ᑎᖕᒥᐊᑦ ᖃᐅᔨᓗᒋᑦ
ᖃᑉᓯᐅᓂᖏᑦ ᐅᑉᓗᖏᑦ ᐊᑐᓂ ᓯᑕᒪᐅᔪᑦ ᐊᔾᔨᒌᙱᑦᑐᑦ ᑎᖕᒥᐊᓄᑦ
(ᑲᖑᐃᑦ, ᓂᕐᓖᑦ, ᐊᒻᒪᓗ ᓂᕐᓕᕐᓚᐃᑦ ᑳᒃᓕᖕ (Cackling) ᐊᒻᒪᓗ
ᐳᕌᓐᑦ (Brant)) ᒪᓐᓂᓕᐅᓲᑦ ᑕᐃᑲᓂ. 2024-ᒥᑦ ᐊᒻᒪᓗ 2025-ᒥᑦ
ᐱᓕᕆᑎᓪᓗᒋᑦ, ᐱᓕᕆᔨᕗᑦ ᒪᓂᕋᒥᑦ ᓈᓴᐃᓚᐅᖅᑐᑦ 60%-ᓗᖓᓂ
ᒪᓐᓂᓕᐅᕐᕕᐅᔪᓂᑦ ᑎᖕᒥᐊᓄᑦ, ᑎᑎᕋᐃᓗᑉᓗᑎᒃ ᐃᓂᖏᓐᓂᑦ
ᐅᑉᓗᐃᑦ ᖃᓄᐃᓐᓂᖅᓴᐅᓂᖏᓐᓅᖅᑕᐅᑉᓗᑎᒃ ᓯᕗᓂᐊᒍᑦ ᐅᑭᐅᓂᑦ.
ᐊᒥᓲᓂᖏᓐᓂᒃ ᖃᐅᔨᓴᐃᖃᑦᑕᖅᑐᑦ, ᑭᓯᐊᓂ ᓯᕗᓪᓕᐅᔪᑦ
ᖃᓄᐃᖓᓂᐅᔪᑦ ᓇᓗᓇᐃᖅᓯᔪᑦ ᑲᖑᐃᑦ ᐊᒻᒪᓗ ᓂᕐᓖᑦ,
ᒪᓐᓂᓕᐅᖅᑎᓗᐊᑐᐊᖑᖃᑦᑕᓚᐅᖅᑐᑦ ᖃᖅᓴᐅᖅᑑᕐᒥᑦ,
ᐱᑕᖃᓗᐊᕈᖕᓃᑦᑐᑦ

ᑲᑎᒪᔪᓂᑦ, 2%-ᑐᐃᓐᓇᐅᑉᓗᑎᒃ ᑎᑎᕋᐅᓯᐅᓚᐅᖅᑐᑦ ᐅᑉᓗᐃᑦ
2024-ᒥᑦ ᐊᒻᒪᓗ ᐱᑕᖃᙱᑦᑎᐊᖅᖢᑎᒃ 2025-ᒥᑦ. 90%
ᐅᖓᑖᓅᖅᑐᑦ ᑎᑎᕋᐅᓯᐅᔪᓂᑦ ᐅᑉᓗᓂᑦ ᑕᒪᐃᓐᓂᑦ ᐅᑭᐅᓂᑦ ᑳᒃᓕᖕ
(Cackling), ᐊᒻᒪᓗ ᐳᕌᓐᑦ (Brant) ᑎᖕᒥᖓᖑᓚᐅᖅᑐᑦ 8%-ᖑᑉᓗᑎᒃ
ᑎᑎᕋᐅᓯᐅᔪᑦ ᐅᑉᓗᖏᑦ 2024-ᒥᑦ ᐊᒻᒪᓗ 5%-ᖑᑉᓗᑎᒃ 2025-ᒥᑦ.
ᓯᕗᓂᐊᒍᑦ ᖃᐅᔨᓴᐃᓃᑦ ᖃᖅᓴᐅᖅᑑᕐᒥᑦ ᓇᓗᓇᐃᖅᓯᔪᑦ
ᓱᕋᒃᓯᑦᑎᐊᕐᓂᖏᓐᓂᑦ ᐅᑉᓗᓕᐅᕐᕕᐅᖃᑦᑕᓚᐅᖅᑐᑦ
ᓂᕆᕝᕕᐅᓗᐊᖅᓯᒪᓂᖏᓐᓄᑦ ᑎᖕᒥᐊᓄᑦ, ᖃᓄᐃᖓᓕᖅᑎᑦᑎᓂᐅᔪᑦ
ᓇᓗᓇᖅᑑᔮᖏᖦᖢᑎᒃ ᐊᒥᓲᔪᖕᓃᕐᓂᖏᓐᓂᑦ ᒪᓐᓂᓕᐅᖃᑦᑕᖅᑐᓂᑦ
ᑎᖕᒥᐊᓂᑦ ᐃᓂᒋᔭᐅᕙᓚᐅᖅᑐᒥᑦ ᑎᖕᒥᐊᓄᑦ. ᑭᓯᐊᓂ, ᓇᓗᓇᖅᑐᖅ
ᓄᖑᑎᖅᓯᒪᓂᖃᖅᑐᖅ ᐃᓂᐅᔪᖅ ᐅᑎᒃᑲᓐᓂᕈᖕᓇᕐᓂᐊᕐᒪᖔᑦ
ᐊᒥᓲᑎᒋᓂᖏᑦ ᒪᓐᓂᓕᐅᖃᑦᑕᖅᑐᑦ ᑎᖕᒥᐊᑦ ᐊᒥᓲᔪᖕᓃᖅᐸᑕ ᐊᒻᒪᓗ
ᓂᕆᕝᕕᐅᓗᐊᖏᓕᕐᓗᓂ. ᑭᐅᔪᒪᔭᕗᑦ ᐊᐱᖅᖁᑕᐅᔪᑦ
ᖃᐅᔨᒋᐊᖃᑦᑕᕐᓂᒃᑯᑦ ᐊᒻᒪᓗ ᖃᐅᔨᓴᐃᖏᓐᓇᕐᓂᒃᑯᑦ,
ᖃᐅᔨᓴᐃᕝᕕᐅᔪᖅ ᖃᖅᓴᐅᖅᑑᖅ ᐱᑕᖃᖅᑎᑦᑎᓗᓂ
ᐱᑕᖃᑦᑎᐊᖅᑐᓂᒃ ᓈᓴᐅᑎᓂᒃ/ᑎᑎᖅᖃᓂᒃ ᑲᑎᓯᒪᔪᓂᒃ
ᐃᑲᔪᕐᓂᐊᖅᑐᖅ ᑐᑭᓯᐊᓕᕐᓗᒋᑦ ᖃᓄᖅ ᖃᓄᐃᓕᐅᕐᓂᖏᓐᓂᑦ
ᑎᖕᒥᐊᑦ ᒪᓐᓂᓕᐅᖃᑦᑕᖅᑐᑦ ᐊᒃᑐᖅᓯᓂᖃᕈᖕᓇᕐᒪᖔᑕ
ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ, ᐊᒻᒪᓗ ᖃᓄᖅ ᓄᓇᐅᑉ ᓯᒡᔭᖓ
ᐅᑭᐅᖅᑕᖅᑐᒥᑦ ᐊᒻᒪᓗ ᓂᕐᔪᑏᑦ ᐊᑐᖃᑦᑕᖅᑕᖓᑦ
ᐅᐸᓗᐊᓂᐊᕐᒪᖔᑕ ᐊᓯᐊᙳᖅᓯᒪᔪᓂᑦ ᐃᓂᐅᔪᒥᑦ ᑎᖕᒥᐊᑦ
ᐊᒥᓲᑎᒋᓂᖏᓐᓄᑦ.

ᐊᑖᓂᑦ: ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᑦ ᐅᕙᑉᑎᖕᓂᑦ ᐃᑲᔪᕈᖕᓇᖅᑐᑦ ᓇᓂᓯᓂᕐᒥᒃ
ᑎᖕᒥᐊᑦ ᐅᑉᓗᖏᓐᓂᑦ, ᓲᕐᓗ ᓂᕐᓖᑦ, ᓇᓚᐅᑦᑎᓯᒪᓂᖅᓴᐅᓂᐊᕐᓗᒋᑦ ᓈᓴᖅᑕᐅᔪᑦ.

ᐊᒥᓲᑎᒋᓂᖏᑦ ᐊᒻᒪᓗ ᓇᒧᙵᐅᖃᑦᑕᕐᓂᖏᑦ ᐃᓗᐃᑦᑑᖓᔪᒥᒃ ᓈᓴᖅᑕᐅᔪᓂᑦ
ᑲᓇᑕᒥᑦ ᐅᑭᐅᖅᑕᖅᑐᒥᑦ
ᐹᓪ A. ᓯᒥᑦ (Paul A. Smith), ᔮᓇᑕᓐ ᐹᕐᑦ (Jonathan Bart), ᕕᒃᑑᕆᐊ H. ᔮᓐᔅᑕᓐ (Victoria H. Johnston), ᐄᕝᔅ
ᐋᐳᕆ (Yves Aubry), ᓯᑏᕕᓐ C. ᐳᕋᐅᓐ (Stephen C. Brown) ᑦᓵᕈᓪᔅ M ᕗᕌᓐᓯᔅ (Charles M. Francis), ᒐᐃ
ᒨᕆᓴᓐ (Guy Morrison), ᓖᓴ D. ᐸᐃᕆ (Lisa D. Pirie), ᔨᐊᓂ ᕌᐅᔅ (Jennie Rausch)

ᒫᓐᓇᓵᖅ ᐅᖃᓕᒫᒐᓕᐊᖅ ᑎᖕᒥᐊᓂᒃ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᑦ,
ᐃᖢᐊᖅᓴᐃᔨ ᐹᓪ ᓯᒥᑦ (Paul Smith) ᐊᒻᒪᓗ
ᐅᖃᓕᒫᒐᓕᐅᖃᑕᐅᔪᑦ ᐱᐅᓯᒋᐊᖅᓯᓚᐅᖅᑐᑦ ᓈᓴᐅᑎᓂᒃ/
ᑎᑎᖅᖃᓂᒃ ᓯᕗᓪᓕᖅᐸᐅᔪᓂᑦ ᐊᖏᔪᒥᒃ ᓈᓴᐃᓂᕆᔭᐅᓚᐅᖅᑐᓂᒃ
ᑕᒪᓗᒃᑖᕐᒥᒃ ᑲᓇᑕᒥᑦ ᐅᑭᐅᖅᑕᖅᑐᒥᑦ, 24 ᐅᑭᐅᓄᑦ ᐊᑯᓐᓂᖏᓐᓂᑦ
1994 ᐊᒻᒪᓗ 2018, ᓇᓚᐅᑦᑖᕐᓂᐊᕐᓗᒋᑦ ᐊᒥᓲᑎᒋᓂᖏᑦ ᐊᒻᒪᓗ
ᓇᒧᙵᐅᖃᑦᑕᕐᓂᖏᑦ 61 ᐊᔾᔨᒌᙱᑦᑑᑏᑦ ᑎᖕᒥᐊᑦ, ᐃᓚᐅᑉᓗᑎᒃ
24 ᓯᒡᔭᒥᐅᑕᐃᑦ ᑎᖕᒥᐊᑦ, ᐅᑭᐅᖅᑕᖅᑐᒥᑦ ᑲᓇᑕᒥᑦ.
ᐊᒥᓲᑎᒋᓂᖏᑦ ᐊᒻᒪᓗ ᓇᒧᙵᐅᖃᑦᑕᕐᓂᖏᑦ ᐱᒻᒪᕆᐅᑉᓗᑎᒃ
ᓈᓴᐅᑏᑦ ᐊᑐᖅᑕᐅᔪᑦ ᐊᒥᓲᑎᒋᓂᖏᑦ ᖃᓄᐃᖓᓂᖏᓐᓄᑦ ᐊᒻᒪᓗ
ᑐᙵᕕᒋᔭᐅᑉᓗᑎᒃ ᑐᑭᓯᐅᒪᔾᔪᑎᐅᔪᑦ ᐊᓯᐅᔨᑦᑕᐃᓕᓂᕐᒧᑦ. ᑭᓯᐊᓂ,
ᓈᓴᐅᑎᓕᕆᓂᑐᐃᓐᓇᐅᔪᓪᓘᓐᓃᑦ ᐊᔪᕐᓇᖃᑦᑕᖅᑐᑦ ᑎᖕᒥᐊᓄᑦ
ᑲᓇᑕᒥᑦ ᐅᑭᐅᖅᑕᖅᑐᒦᑦᑐᓂᑦ, ᐊᑭᑐᓗᐊᕐᓂᖓᓄᑦ ᐊᒻᒪᓗ
ᐱᓂᐊᕐᓗᒋᑦ ᐊᔪᕐᓇᕐᓂᖓᓄᑦ. ᖃᐅᔨᓴᐃᓂᖅ ᐋᖅᕿᒃᓱᐃᓂᐅᔪᖅ
ᓯᕗᓪᓕᖅᐹᖑᓚᐅᖅᑐᓂᒃ ᓈᓴᐅᑎᓂᑦ/ᑎᑎᖅᖃᐅᑎᓂᑦ
ᑲᑎᑕᐅᓚᐅᖅᑐᓂ PRISM-ᑯᑦ, ᑐᕌᖓᔪᖅ ᐃᓂᐅᔪᒥᑦ
ᐊᕕᒃᑐᖅᓯᒪᔪᒥᑦ ᐊᒻᒪᓗ ᓄᓇᕐᔪᐊᕐᒥᑦ ᓯᒡᔭᒥᐅᑕᐃᑦ ᑎᖕᒥᐊᓂᒃ
ᖃᐅᔨᓴᐃᓂᖅ, ᒪᓂᕋᒦᑦᑐᓂᑦ ᓈᓴᖅᑕᐅᔪᓂᑦ 2,528-ᓂᑦ 

ᐋᖅᕿᒃᓯᓚᐅᖅᑐᑦ ᐅᖓᑖᓅᖅᑐᓂᒃ 750,000 ᓄᓇᐅᑉ
ᐊᖏᑎᓂᒋᓂᖓᓂᑦ ᐊᑯᓐᓂᖏᓐᓂᑦ 1994 ᐊᒻᒪᓗ 2018. ᓈᓴᐃᓂᕐᒧᑦ
ᐋᖅᕿᐅᒪᔪᖅ ᓂᕈᐊᓚᐅᖅᑐᖅ ᐱᓕᕆᐊᖑᓂᐊᖅᑐᓂᒃ ᖃᓕᕇᖓᔪᓂᑦ
ᓇᓕᑐᐃᓐᓇᖏᓐᓂᑦ ᐆᒃᑐᕋᕈᑕᐅᔪᓂᑦ, ᖃᐅᓯᕐᓂᕐᒦᑦᑐᓂᑦ, ᑭᓂᕐᓂᕐᒥᑦ,
ᐅᕝᕙᓘᓐᓃᑦ ᐸᓂᖅᑐᓃᑦᑐᓂᑦ ᐃᓂᐅᔪᑎᒍᑦ ᑐᑭᓕᐊᖅᑕᐅᓯᒪᔪᑦ
ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᑉᓗᒋᑦ, ᐊᒻᒪᓗ ᒪᕐᕉᑉᓗᒋᑦ ᐆᒃᑐᕋᕈᑏᑦ
ᐊᑐᖅᑕᐅᓚᐅᖅᑐᑦ ᖃᐅᔨᓂᐊᕐᓗᒋᑦ ᖃᑉᓯᐅᓂᖏᑦ ᐊᒻᒪᓗ
ᓇᓚᐅᑦᑎᓯᒪᓕᕐᓗᒋᑦ ᓇᓚᐅᑦᑖᖅᑕᐅᔪᑦ ᑕᑯᒃᓴᐅᑎᓐᓂᐊᕐᓗᒋᑦ
ᑎᖕᒥᐊᑦ ᒪᓐᓂᓕᐅᖃᑦᑕᖅᑐᑦ ᖃᐅᔨᓴᐃᕝᕕᐅᔪᒥᑦ.

ᓯᕗᓪᓕᖅᐹᖑᓚᐅᕐᒪᑦ ᓈᓴᐃᓂᖅ ᐱᓗᒃᑖᕐᓂᐊᕐᓗᒍ ᐅᑭᐅᖅᑕᖅᑐᖅ
ᑲᓇᑕᒥᑦ, ᐅᐱᓐᓇᙱᑦᑐᖅ ᐊᒥᓲᔪᑦ ᖃᓄᐃᖓᓂᐅᔪᓂᑦ ᓄᑖᓂᒃ
ᖃᐅᔨᑎᑦᑎᖕᒪᑕ ᐊᓯᐅᔨᑦᑕᐃᓕᓂᕐᒧᑦ ᐱᑎᑦᑎᓂᖃᖅᖢᑎᒃ.
ᑕᒪᓗᒃᑖᖅᖃᔭᖅ ᓇᓚᐅᑦᑖᖅᑕᐅᔪᑦ ᐊᒥᓲᑎᒋᓂᖏᓐᓄᑦ ᓯᒡᔭᒥᐅᑕᐃᑦ
ᑎᖕᒥᐊᓂᑦ ᐅᖓᑖᓃᑦᑐᑦ ᓯᕗᓂᐊᒍᑦ ᓇᓚᐅᑦᑖᖅᑕᐅᓚᐅᖅᑐᓂᑦ,
ᐊᒥᓲᔪᑦ ᐊᒥᓱᐃᖅᑕᑦᑎᐊᖅᓯᒪᑉᓗᑎᒃ. ᐊᕐᕕᓂᓖᑦ ᐊᒥᓲᓛᖑᔪᑦ
ᓯᒡᔭᒥᐅᑕᐃᑦ ᑎᖕᒥᐊᓂᑦ ᐅᑯᐊᖑᓚᐅᖅᑐᑦ ᓯᒡᔭᕆᐊᕐᔪᐃᑦ,
ᐊᐅᐸᓗᒃᑐᒥᑦ ᑕᖅᓴᓕᒃ ᖁᐸᓄᐊᑦ, ᖃᑯᖅᑐᒥᑦ ᓈᓖᑦ ᓯᒡᔭᕆᐊᕐᔪᐃᑦ,
ᐱᐊᒃᑐᕋᓪ (Pectoral) ᓯᒡᔭᕆᐊᕐᔪᐃᑦ, ᐊᒥᐊᓕᑲᒥᑦ ᒎᓗᓕᒃ
ᓯᒡᔭᕆᐊᕐᔪᐃᑦ, ᐊᒻᒪᓗ ᐊᐅᐸᓗᒃᑐᒥᑦ ᖁᖓᓯᓂᖃᖅᑐᖅ ᖁᐸᓄᐊᖅ,
ᑕᒪᕐᒥᓗᒃᑖᖅ ᓇᓚᐅᑦᑖᖅᑕᐅᑉᓗᑎᒃ ᐊᒥᓲᑎᒋᓂᖏᑦ ᐅᖓᑖᓅᖅᑐᓂᒃ
3 ᒥᓕᔭᓐ (ᐊᔾᔨᒌᙱᓐᓂᓕᐊᖑᔪᑦ ᓈᓴᐅᑏᑦ ᑎᖕᒥᐊᓄᑦ 0.12-ᒥᑦ
0.24-ᒧᑦ). ᓯᒡᔭᒥᐅᑕᐃᑦ ᑎᖕᒥᐊᑦ ᐊᒥᓲᑎᒋᓂᖏᑦ
ᖁᑦᑎᖕᓂᖅᓴᑲᓪᓚᐅᓚᐅᖅᑑᒐᓗᐊᑦ ᖃᐅᓯᕐᓂᕐᒦᑦᑐᓂᑦ ᐊᒻᒪᓗ
ᑭᓂᕐᓂᕐᒦᑦᑐᓂᑦ ᐃᓂᒋᔭᐅᔪᓂᑦ, ᐊᖏᔪᖅ ᑎᑭᐅᑎᓯᒪᓂᖓ ᐸᓂᖅᑐᒥᑦ
ᐃᓂᐅᔪᓂᑦ ᑐᑭᖃᖅᑐᖅ 42%-ᖏᑦ ᑕᒪᕐᒥᓗᒃᑖᖅ ᓯᒡᔭᒥᐅᑕᐃᑦ
ᑎᖕᒥᐊᓂᑦ ᓇᓚᐅᑦᑖᖅᑕᐅᓚᐅᖅᑐᑦ ᐸᓂᖅᑐᓃᓐᓂᖏᓐᓄᑦ,
ᐃᓱᒪᒋᔭᐅᓚᐅᖅᓯᒪᔪᖅ ᐱᒻᒪᕆᐅᒋᔭᐅᓗᐊᖏᓐᓂᖓᓄᑦ.
ᓇᓚᐅᑦᑖᖅᑕᐅᔪᑦ ᐊᒥᓲᑎᒋᓂᖏᓐᓄᑦ ᐊᒻᒪᓗ ᓇᒧᙵᐅᓯᒪᓂᖏᓐᓄᑦ
37-ᖑᔪᓄᑦ ᓯᒡᔭᒥᐅᑕᐅᖏᑦᑐᓄᑦ ᑎᖕᒥᐊᓄᑦ ᐃᒪᓐᓇᐃᑦᑐᖅ,
ᐊᒥᓲᔪᓄᑦ, ᓯᕗᓪᓕᖅᐹᑦᑎᐊᕐᒥᑦ ᓇᓚᐅᑦᑖᖅᑕᐅᔪᑦ ᐊᒥᓲᑎᒋᓂᖏᑦ
ᐅᑭᐅᖅᑕᖅᑐᒥᑦ ᒪᓐᓂᓕᐅᕐᕕᐅᖃᑦᑕᖅᑐᓂᑦ. ᓄᑖᖑᔪᖅ ᑐᑭᓯᐊᓂᖅ
ᐊᒥᓲᑎᒋᓂᕐᓄᑦ ᐱᒻᒪᕆᐅᔪᒥᒃ ᐱᑎᑦᑎᓂᖃᕐᓂᐊᖅᑐᖅ ᖃᑉᓯᐊᕐᔫᔪᓄᑦ
ᒫᓐᓇᐅᔪᖅ ᐊᓯᐅᔨᑦᑕᐃᓕᓂᕐᒧᑦ ᑐᕌᖓᔪᓄᑦ, ᓲᕐᓗ ᐃᓂᐅᔪᑦ
ᖃᐅᔨᔭᐅᓯᒪᔪᑦ ᐃᓂᒋᔭᐅᖃᑦᑕᖅᑐᓄᑦ ᒪᓕᒃᖢᒋᑦ ᐃᓚᖏᑦ ᐊᒻᒪᓗ
ᐊᒥᓲᑎᒋᔪᓄᑦ ᐊᑐᖅᑐᓂᑦ.

ᐊᔾᔨ 5. ᓇᓚᐅᑦᑖᖅᑕᐅᔪᑦ ᖃᑉᓯᐅᓂᖏᓐᓄᑦ ᑕᒪᕐᒥᓗᒃᑖᖅ
ᓯᒡᔭᒥᐅᑕᐃᑦ ᑎᖕᒥᐊᓄᑦ, 25 ᑭᓛᒥᑕᐃᑦ ᑭᑉᐹᕆᓕᖅᓯᒪᔪᒥᑦ
ᓈᓴᖅᑕᐅᔪᓂᑦ, ᖃᐅᔨᓴᐃᕝᕕᐅᔪᒥᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ.

ᐅᑭᐅᖅᑕᖅᑐᒥᑦ-ᒪᓐᓂᓕᐅᖃᑦᑕᖅᑐᑦ ᓯᒡᔭᒥᐅᑕᐃᑦ ᑎᖕᒥᐊᑦ
ᐊᒥᓲᔪᖕᓃᑦᑎᐊᖅᓯᒪᔪᑦ, 20 ᐊᔾᔨᒌᙱᑦᑐᑦ ᑎᖕᒥᐊᑦ
ᐃᓱᒪᒃᓴᖅᓯᐅᕈᑕᐅᑉᓗᑎᒃ ᐆᒪᔪᐃᑦ ᐅᓗᕆᐊᓇᕐᓂᕐᒦᑦᑐᓂᑦ
ᑎᑎᕋᖅᑕᐅᓯᒪᔪᓄᑦ. ᑎᖕᒥᐊᑦ ᑲᓇᑕᐅᑉ
ᐅᑭᐅᖅᑕᖅᑐᖓᓄᙵᐅᖃᑦᑕᖅᑐᑦ ᐅᖓᓯᒃᑎᒋᔪᒥᙶᖅᖢᑎᒃ ᓂᒋᕐᒥᑦ
ᓂᒋᐊᓂᑦ ᐊᒥᐊᓕᑲᒥᑦ, ᓄᖅᖃᕐᕕᖃᖃᑦᑕᖅᖢᑎᒃ
ᑕᖃᐃᖅᓯᕐᓂᐊᕐᓗᑎᒃ ᐊᒻᒪᓗ ᐆᒻᒪᖅᖁᑎᑖᒃᑲᓐᓂᕐᓂᐊᕐᓗᑎᒃ.
ᓄᖅᖃᖓᕝᕕᐅᓗᐊᖃᑦᑕᖅᑐᑦ ᐅᐊᖕᓇᖓᓂᑦ ᐊᒥᐊᓕᑲᒥᑦ
ᑎᑎᕋᐅᓯᐅᓯᒪᑦᑎᐊᖅᑎᓪᓗᒋᑦ, ᐃᓚᐅᑉᓗᑎᒃ
ᓄᖅᖃᖓᕝᕕᒋᔭᐅᖃᑦᑕᖅᑐᑦ ᐅᖓᓯᒃᑎᒋᔪᒧᑦ ᔭᐃᒻᔅ ᐸᐃᒥᑦ ᐊᒻᒪᓗ
ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ, ᐅᑭᐅᖅᑕᖅᑐᒥᑦ
ᓄᖅᖃᕐᕕᐅᖃᑦᑕᖅᑐᑦ ᑐᑭᓯᐊᔭᐅᓗᐊᖏᑦᑐᑦ ᓱᓕ. ᐅᒥᐊᕐᔪᐊᑦ
ᐃᖏᕐᕋᔭᒃᑐᑦ ᐊᒥᓱᙳᖅᐸᓪᓕᐊᑎᓪᓗᒋᑦ ᐅᑭᐅᖅᑕᖅᑐᒥᑦ,
ᖃᐅᔨᔭᕆᐊᖃᖅᑕᕗᑦ ᐃᓂᐅᔪᑦ ᖃᐅᔨᓴᕐᓂᐊᕐᓗᒋᑦ ᐃᓂᒋᔭᐅᓲᑦ
ᐊᒃᑐᖅᑕᐅᔪᖕᓇᓂᖏᓐᓄᑦ ᐊᒻᒪᓗ ᐸᕐᓇᐃᓗᑕ ᐊᕙᑎᒥᑦ
ᑐᐊᕕᓇᖅᑐᓄᑦ.
ᐱᓕᕆᐊᖑᓕᓯᒪᓕᖅᑎᓪᓗᒋᑦ ᖁᓕᑦ ᐅᑭᐅᑦ ᐊᓂᒍᖅᑐᓂᑦ ᑎᖕᒥᐊᓂᒃ
ᖃᐅᔨᓴᐃᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᒥᓂᖅᓴᐅᓕᖅᑐᓂᑦ,
ᐊᑭᑐᓗᐊᖏᓐᓂᖅᓴᐅᓕᖅᖢᑎᒃ ᖃᐅᔨᓴᖅᑕᐅᔪᓂᒃ
ᑲᑎᑕᐅᖃᑦᑕᖅᖢᑎᒃ 3500 ᐅᖓᑖᓅᖅᑐᓂᒃ ᑎᖕᒥᐊᓂᑦ
ᐊᔾᔨᒌᙱᑦᑐᓂᑦ, ᐊᒥᓱᑦ ᑎᖕᒥᐊᑦ ᓂᕕᙵᑖᓕᖅᑐᖅᑕᐅᑉᓗᑎᒃ
ᐅᑭᐅᖅᑕᖅᑐᒥᑦ ᐅᕝᕙᓘᓐᓃᑦ ᐊᑉᖁᓵᖃᑦᑕᖅᑎᓪᓗᒋᑦ
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ. ᐱᓕᕆᖃᑎᒋᑉᓗᒋᑦ ᓯᒥᑦᓲᓂᐊᓐ
ᐱᓕᕆᕝᕕᒃ ᓯᒡᔭᒥᐅᑕᓂᒃ ᑎᖕᒥᐊᓂᑦ ᐊᓯᐅᔨᑦᑕᐃᓕᓂᕐᒧᑦ
ᑲᑐᔾᔨᖃᑎᒌᑦ, ᐱᒋᐊᖅᑎᑦᑎᓚᐅᖅᑐᒍᑦ ᐋᖅᕿᖕᓂᐊᕐᓗᒋᑦ ᓈᓴᐅᑏᑦ/
ᑎᑎᖅᖃᐃᑦ ᖃᐅᔨᔪᒪᑉᓗᒋᑦ ᐃᓂᖏᑦ ᐊᒻᒪᓗ ᖃᖓᒃᑯᑦ
ᑲᑎᖃᑦᑕᕐᒪᖔᑕ ᓯᒡᔭᒥᐅᑕᐃᑦ ᑎᖕᒥᐊᑦ ᐅᑭᐅᖅᑕᖅᑐᒥᑦ ᓯᒡᔭᓂᑦ
ᐃᓂᒋᔭᐅᔪᓂᑦ. ᐊᑐᖅᖢᒋᑦ ᖃᐅᔨᓴᐃᓂᕐᒧᑦ ᓈᓴᐅᑏᑦ/ᑎᑎᖅᖃᐃᑦ,
ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐋᖅᕿᒃᓱᖅᑕᐅᓂᐊᕐᓗᑎᒃ
ᑕᐃᒪᐅᓂᖏᑦ/ᐱᑕᖃᙱᓐᓂᖏᑦ ᓲᕐᓗ ᐃᓂᑦ ᑕᓕᓯᒪᔪᑦ ᒪᒃᑳᕝ
ᐋᖅᕿᐅᔪᖏᓐᓂᑦ, ᐱᓕᕆᐊᖅ ᐊᒥᓱᙳᕆᐊᖅᓯᓂᐊᖅᑐᖅ
ᐊᑐᖅᑕᐅᓂᖏᓐᓂᒃ ᓯᒡᔭᒥᑦ ᐃᓂᒋᔭᐅᔪᑦ ᒪᓐᓂᓕᐅᕌᓂᒃᓯᒪᔪᓂᑦ
ᑎᖕᒥᐊᓄᑦ, ᐊᒻᒪᓗ ᖃᐅᔨᔭᐅᓗᑎᒃ ᐃᓂᐅᔪᑦ ᐱᒻᒪᕆᐅᒋᔭᐅᔪᑦ
ᐊᒻᒪᓗ ᐊᒃᑐᐊᔾᔪᑎᓂᕆᔭᖏᑦ ᐊᒥᓱᐃᑦ ᐊᔾᔨᒌᙱᑦᑐᑦ ᑎᖕᒥᐊᑦ.
ᖃᐅᔨᓴᕐᓗᒋᑦ ᐊᑯᓂᐅᑎᒋᔪᒥᑦ ᑎᑭᓯᒪᖃᑦᑕᕐᓂᖏᑦ ᐊᒻᒪᓗ ᑭᖑᓂᐊᒍᑦ
ᐊᐅᓚᓐᓂᕆᔭᖏᑦ, ᖃᐅᔨᓇᓱᖕᓂᐊᖅᑕᕗᑦ ᐅᑭᐅᖅᑕᖅᑐᒥᑦ ᓯᒡᔭᒥᑦ
ᐃᓂᐅᔪᑦ ᐊᔪᙱᓐᓂᖏᑦ ᐱᒻᒪᕆᐅᑉᓗᑎᒃ ᐃᓂᒋᔭᐅᖃᑦᑕᕐᓂᖏᓐᓄᑦ
ᐆᒻᒪᖅᖁᑎᑖᒃᑲᓐᓂᕐᓂᐊᕐᓗᑎᒃ ᐊᒻᒪᓗ ᐸᕐᓇᒃᐸᓪᓕᐊᓗᑎᒃ
ᐅᑎᕐᓂᐊᕐᓗᑎᒃ ᓇᑭᙶᕐᕕᒋᓚᐅᖅᑕᖏᓐᓂᑦ, ᐅᕝᕙᓘᓐᓃᑦ
ᓄᖅᖃᖓᕝᕕᒋᓚᐅᐱᓪᓚᑐᐃᓐᓇᖃᑦᑕᕐᒪᖔᒋᑦ 

ᐊᒥᓲᖏᓐᓂᖅᓴᐅᓂᖏᓐᓄᑦ ᐱᕈᖅᐸᓪᓕᐊᓂᖃᖅᑐᑦ
ᐱᒻᒪᕆᐅᒋᔭᐅᔪᓂᑦ. ᒫᓐᓇ ᐱᕙᓪᓕᐊᓂᕆᔭᖓ ᐱᓕᕆᐊᑉ
ᓴᖅᕿᑦᑎᓯᒪᔪᑦ ᓄᓇᙳᐊᓕᐊᓂᑦ ᓇᐃᓈᖅᓯᔪᓂᒃ ᓈᓴᐅᑎᓂᒃ/
ᑎᑎᖅᖃᓂᒃ ᒪᓂᒪᔪᓂᑦ ᐊᒻᒪᓗ ᐊᑐᕐᓗᒋᑦ ᐃᓂᐅᔪᑦ ᐅᑭᐅᖅᑕᖅᑐᒥᑦ
ᑲᑎᑕᐅᔪᓂᑦ. ᒪᓐᓂᓕᐅᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᓯᒡᔭᒥᐅᑕᐃᑦ
ᑎᖕᒥᐊᑦ COSEWIC-ᑯᑦ ᕿᒥᕐᕈᓂᕐᒧᑦ ᐱᓕᕆᐊᖑᔪᒃᑯᑦ,
ᑐᑭᓯᐅᒪᔾᔪᑏᑦ ᐱᒻᒪᕆᐅᔪᒥᒃ ᐊᑐᕈᖕᓇᖅᑐᑦ ᑐᑭᓕᐅᕆᓂᕐᒧᑦ
ᐱᒻᒪᕆᐅᒋᔭᐅᔪᓂᒃ ᐃᓂᒋᔭᐅᔪᓂᑦ. ᓯᕗᓂᒃᓴᒥᑦ ᐱᓕᕆᐊᖑᑎᓪᓗᒍ,
ᐱᓕᕆᕝᕕᒋᔭᑉᑎᖕᓂᑦ ᖃᐅᔨᓴᐃᓂᐊᖅᑐᒍᑦ ᐱᒻᒪᕆᐅᔪᓂᒃ
ᐃᓂᐅᔪᓂᑦ ᐱᐊᓛᙳᖅᓯᒪᓕᖅᖄᖅᑎᓪᓗᒋᑦ, ᑐᑭᓯᐊᓂᐊᕐᓗᒋᑦ
ᐊᖏᑎᒋᓂᖏᑦ ᑲᑎᖃᑦᑕᖅᑐᑦ, ᑲᑎᑦᑎᑎᓪᓗᑕ ᑭᒡᓕᒋᔭᐅᔪᓂᒃ
ᓈᓴᐅᑎᓂᒃ/ᑎᑎᖅᖃᓂᒃ ᐃᓂᒋᔭᐅᔪᑦ ᖃᓄᐃᓕᐅᕐᓂᖏᓐᓄᑦ ᐊᒻᒪᓗ
ᓂᕆᔭᒃᓴᖅᓯᐅᖅᑎᐅᔪᑦ ᑕᐃᒪᑕᖃᖅᑐᓂᑦ, ᐃᓚᐅᓗᑎᒃ
ᖃᐅᔨᓴᖅᑕᐅᓗᑎᒃ ᐃᒪᕐᒥᐅᑕᓂᑦ ᒥᑭᔪᑦ ᐆᒪᔪᓂᒃ ᐊᒻᒪᓗ ᐆᒪᔪᕋᓛᑦ
ᑕᕆᐅᕐᒥᑦ ᓯᒡᔭᒥᐅᑕᐃᑦ ᑎᖕᒥᐊᓄᑦ ᓂᕆᖃᑦᑕᖅᑕᖏᓐᓂᑦ,
ᑐᑭᓯᐊᓗᒃᑖᕈᒪᑉᓗᒋᑦ ᐱᕈᖅᐸᓪᓕᐊᓂᖅ ᐱᓕᕆᓂᕆᔭᖓ
ᑲᑎᓯᒪᓕᖅᑎᓪᓗᒋᑦ ᓯᒡᔭᒥᐅᑕᐃᑦ ᑎᖕᒥᐊᑦ ᐅᑭᐅᖅᑕᖅᑐᒥᑦ
ᐱᐊᓛᖅᑖᖅᓯᒪᓕᖅᑎᓪᓗᒋᒥᑦ ᐃᓂᒋᔭᐅᓲᑦ.

ᐊᔾᔨ 6. ᖃᑉᓯᐅᓂᖏᑦ ᓯᒡᔭᒥᐅᑕᐃᑦ ᑎᖕᒥᐊᑦ ᖃᐅᔨᓴᖅᑕᐅᔪᑦ Agos-ᑯᑦ
ᐅᕝᕙᓘᓐᓃᑦ ᔩᐲᐊᔅᑯᑦ (GPS) ᖃᓂᑖᓂᑦ ᑕᓯᐅᔭᕐᒥᑦ, ᓄᓇᕗᒻᒥᑦ
ᓇᐃᓈᖅᑕᐅᓯᒪᔪᑦ 10 ᑭᓛᒥᑕᐃᑦ ᑭᑉᐹᕆᓕᖅᓯᒪᔪᓂᑦ. ᑐᖑᔪᖅᑐᑦ ᑕᑭᔪᑦ
ᑭᑉᐹᕆᒃᑐᑦ ᓇᓗᓇᐃᖅᓯᔪᑦ ᖃᐅᔨᓐᓇᖅᑐᓂᒃ ᐃᓂᐅᔪᓂᒃ ᐊᒥᓱᐃᑦ
ᖃᐅᔨᓴᖅᑕᐅᓚᐅᖅᑐᓂᑦ, ᐃᓚᐅᑉᓗᑎᒃ (A) ᐳᕆᓐᔅ ᑦᓵᕈᓪᔅ ᕿᑭᖅᑕᖅ, (B)
ᑐᐃ ᓲᐳᕐ (Dewey Soper) ᐅᑎᖅᑕᖃᑦᑕᖅᑐᑦ ᑎᖕᒥᐊᓄᑦ ᐃᓂᒋᔭᐅᔪᖅ,
(C) ᐃᒃᑲᑦᑐᐊᖅ ᐅᑎᖅᑕᖃᑦᑕᖅᑐᑦ ᑎᖕᒥᐊᓄᑦ ᐃᓂᒋᔭᐅᔪᖅ, ᐊᒻᒪᓗ (D)
ᐊᒃᐸᑑᕐᔪᐊᖅ. ᐱᔭᐅᔪᖅ ᓯᒥᑦᓲᓂᐊᓐ ᐱᓕᕆᕝᕕᖕᒥᑦ (Smithsonian
Institution). 

ᐋᖅᑭᒃᓱᐃᓗᑎᒃ ᑐᔾᔭᖅᓯᓂᕐᒧᑦ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᔪᒪᓂᕐᒧᑦ ᐅᑭᐅᖅᑕᖅᑐᒥ
ᓯᒡᔭᖅᐸᓯᖕᒥ ᑎᖕᒥᐊᓂᒃ ᓯᒡᔭᖅᐸᓯᖕᒥ ᐱᑕᖃᒐᔪᖕᓂᕆᔭᖏᓐᓂᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC), ᓯᒥᑦᓲᓂᐊᓐ ᐱᓕᕆᕝᕕᒃ
ᓯᒡᔭᒥᐅᑕᓂᒃ ᑎᖕᒥᐊᓂᑦ ᐊᓯᐅᔨᑦᑕᐃᓕᓂᕐᒧᑦ ᑲᑐᔾᔨᖃᑎᒌᑦ

ᔪᓴᐃᐊ ᓇᑯᓛᖅ (Josiah Nakoolak) ᐃᓚᒋᔭᐅᖃᑕᐅᓯᒪᔪᖅ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᔨᖏᓐᓄᑦ ᑲᖕᓇᖕᓇᖓᓂᑦ
ᐃᒪᕐᒥᑦ ᐊᒻᒪᓗ ᐊᒃᐸᑑᕐᔪᐊᕐᒥᑦ ᐅᑭᐅᑕᒫᒃᑯᑦ ᑕᐃᒪᙵᓂᑦ 1997-
ᒥᑦ. ᓯᓚᑐᓂᕆᔭᖓ ᐊᒻᒪᓗ ᖃᐅᔨᒪᓂᕆᔭᖓ ᐊᑐᑦᑎᐊᖅᑐᖅ
ᐊᑦᑕᕐᓇᖅᑐᖃᕐᓂᐊᖏᓪᓗᓂ ᐊᐅᓛᖅᑎᑦᑎᓃᑦ ᐱᓕᕆᕝᕕᐅᔪᓂᑦ
ᑕᖕᒫᕐᕖᑦ. ᔪᓴᐃᔭ ᐃᑲᔪᖃᑦᑕᕐᒥᔭᖏᑦ ᒪᒃᑯᖕᓂᖅᓴᐅᔪᑦ
ᐱᓕᕆᕝᕕᐅᔪᒥᑦ ᐃᑲᔪᖅᑎᒋᔭᐅᔪᑦ. ᐅᑭᐅᖑᔪᖅ, ᐃᓚᒋᔭᐅᓗᓂ
ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒦᖃᑦᑕᕐᓂᕐᒧᑦ
ᒪᓐᓃᑦ ᑕᖅᕿᕐᒥᑦ ᐱᒋᐊᓵᖅᑎᓪᓗᒍ ᐱᓕᕆᓂᖅ, ᔪᓴᐃᔭ ᐅᑎᓚᐅᖅᑐᖅ
ᐃᓄᐃᑦ ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓚᐅᖅᑐᖅ (IFTP)
ᐊᖓᔪᒃᖠᐅᓗᓂ ᐅᖃᐅᔾᔨᔨᐅᓂᐊᕐᓗᓂ ᑐᓂᓯᖃᑦᑕᕐᓂᐊᕐᓗᓂ
ᖃᐅᔨᒪᓂᕆᔭᖓᓂᑦ ᐊᒻᒪᓗ ᐊᑐᖅᓯᒪᔭᖓᓂᑦ ᒪᒃᑯᒃᑐᓄᑦ
ᐃᓚᐅᖃᑕᐅᔪᓄᑦ.

ᒫᒃ ᐄᑦᑐᖅ (Mark Eetuk) ᐃᓚᐅᖃᑕᐅᖃᑦᑕᖅᑐᖅ ᐃᓄᐃᑦ
ᐱᓕᕆᐊᒧᑦ ᐊᔪᕈᖕᓃᖅᓴᖅᑕᐅᓂᖏᓐᓂᑦ 2018-ᒥᑦ, ᐊᒻᒪᓗ
ᑭᖑᓂᐊᒍᑦ 2019-ᒥᑦ ᐱᓕᕆᐊᖃᓚᐅᖅᑐᖅ ᑲᖕᓇᖕᓇᖓᓂᑦ ᐃᒪᕐᒥᑦ
ᖃᐅᔨᓴᐃᓂᕐᒧᑦ ᐃᑲᔪᖅᑎᐅᑉᓗᓂ. ᒫᒃ ᐅᑎᒃᑲᓐᓂᓚᐅᖅᑐᖅ
ᐱᓕᕆᖃᑎᒋᓂᐊᕐᓗᒋᑦ ᐱᓕᕆᔩᑦ 2025-ᒥᑦ, ᐱᓕᕆᑉᓗᓂ
ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ ᒪᓐᓃᑦᒥᑦ
ᐱᓕᕆᓂᐊᕐᓗᑎᒃ, ᐊᒻᒪᓗ ᐊᒃᐸᑑᕐᔪᐊᕐᒧᐊᖅᖢᓂ ᑕᕆᐅᕐᒥᐅᑕᓂᑦ
ᑎᖕᒥᐊᓄᑦ ᑕᖕᒫᕐᕕᖕᒧᑦ ᐱᑦᑎᐅᓛᓄᑦ ᑲᑎᕝᕕᐅᖃᑦᑕᖅᑐᒧᑦ
ᓴᒡᒐᕉᑦᒥᑦ ᐊᒻᒪᓗ ᐊᑯᓪᓕᕈᕐᕕᖕᒥᑦ.

ᕼᐊᓚᓐ ᐊᕕᙵ-ᑦᓱᑭᐊᑦ (Hélène Avingaq-Choquette)
ᐱᓕᕆᓚᐅᖅᑐᖅ ᓯᒡᔭᒥᐅᑕᐃᑦ ᑎᖕᒥᐊᓂᑦ ᐱᓕᕆᐊᖃᖅᖢᓂ 2025-
ᒥᑦ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ ᐃᓄᐃᑦ
ᐱᓕᕆᕝᕕᖕᒥᑦ ᖃᐅᔨᓴᐃᓂᕐᒧᑦ ᐃᑲᔪᖅᑎᓄᑦ ᑐᕌᖓᔪᒃᑯᑦ. ᕼᐊᓚᓐ
ᐱᑦᑕᐅᔪᒥᒃ ᐃᓕᖅᖁᓯᖃᕐᓂᖓ ᐊᒻᒪᓗ ᓄᓇᒦᖃᑦᑕᕈᒪᓂᖓ ᐊᒻᒪᓗ
ᐃᓕᑦᑎᓗᓂ ᑎᖕᒥᐊᑦ ᒥᒃᓵᓄᑦ ᓈᒻᒪᑦᑎᐊᖅᑐᖅ ᐱᓕᕆᔨᓂᒃ
ᐱᓕᕆᖃᑎᒋᔭᐅᓗᓂ. ᓂᕆᐅᒃᑐᒍᑦ ᐱᓕᕆᖃᑎᒋᒃᑲᓐᓂᕐᓂᐊᕐᓗᒍ
ᕼᐊᓚᓐ ᓯᕗᓂᒃᓴᒥᑦ. ᕼᐊᓚᓐ ᒫᓐᓇ ᓯᓚᑦᑐᖅᓴᕐᕕᖕᒥᑦ
ᐃᓕᓐᓂᐊᖅᑎᐅᔪᖅ ᓄᓇᕗᑦ ᓯᕗᓂᒃᓴᒃᑯᓐᓂᑦ ᐋᑐᕚᒥᑦ.

ᒫᕕᓐ ᓴᐃᒻᒪᐅᑦ (Marvin Shimout)
ᐱᓕᕆᒋᐊᖅᖃᐅᑕᐅᓚᐅᖅᑐᖅ ᓯᕗᓪᓕᖅᐹᒥᑦ ᑲᖕᓇᖕᓇᖓᓂᑦ
ᐃᒪᕐᒥᑦ 2024-ᒥᑦ, ᐊᒻᒪᓗ ᐃᓚᐅᓯᒪᔪᖅ ᐃᓄᐃᑦ ᐱᓕᕆᐊᒧᑦ
ᐊᔪᕈᖕᓃᖅᓴᖅᑕᐅᔪᓂᑦ ᐊᐅᔭᒃᑯᑦ ᐱᓕᕆᓂᐊᕐᓗᓂ. 2025-ᒥᑦ, ᒫᕕᓐ
ᐃᓚᐅᓚᐅᖅᑐᖅ ᐊᒃᐸᑑᕐᔪᐊᕐᒥᑦ ᑕᕆᐅᕐᒥᐅᑕᐃᑦ ᑎᖕᒥᐊᓂᒃ
ᖃᐅᔨᓴᐃᔨᓂᑦ.

ᐋᑕᒥ ᓵᒪᔪᐊᓕ (Adamie Samayualie) ᐱᓕᕆᖃᑦᑕᖅᑐᖅ
ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ ᓇᒧᙵᐅᔾᔨᔨᐅᑉᓗᓂ ᐊᒻᒪᓗ
ᖃᐅᔨᓴᐃᓂᕐᒥᑦ ᐃᑲᔪᖅᑎᐅᑉᓗᓂ. ᐋᑕᒥ ᐱᓕᕆᒋᐊᓕᓚᐅᖅᑐᖅ
ᐳᕆᓐᔅ ᑦᓵᕈᓪᔅ ᕿᑭᑕᖅᑐᒥᑦ 2016-ᒥᑦ ᐊᒻᒪᓗ 2017-ᒥᑦ
ᑕᖕᒫᕐᕕᓕᐅᕐᒪᑕ, ᐊᒻᒪᓗ ᐱᓕᕆᔪᒪᓂᖓ ᐊᒻᒪᓗ
ᐱᓕᕆᑦᑎᐊᖃᑦᑕᕐᓂᖓ ᐱᒻᒪᕆᐅᒋᔭᐅᔪᖅ ᐱᓕᕆᕝᕕᖕᒥᑦ
ᐱᓕᕆᔪᓄᑦ. 2025-ᒥᑦ, ᐃᓚᒋᔭᐅᑉᓗᓂ ᐱᓕᕆᐊᖓᓄᑦ ᐳᕆᓐᔅ
ᑦᓵᕈᓪᔅ ᕿᑭᑕᖅᑐᒥᑦ, ᐋᑕᒥ ᐱᓕᕆᖃᑦᑕᓚᐅᖅᑐᖅ ᐊᖏᕐᕋᖓᓂᑦ
ᑭᙵᐃᑦᒥᑦ ECCC-ᑯᑦ ᖃᐅᔨᓴᐃᓂᕐᒧᑦ ᖃᐅᔨᓇᓱᒃᑐᓕᕆᔨ
ᐃᖢᐊᖅᓴᐃᔨ ᒍᕌᓐᑦ ᒋᐅᓪᑯᕆᔅ ᐱᓕᕆᖃᑎᒋᑉᓗᒍ ᖃᐅᔨᓴᐃᓂᕐᒧᑦ
ᒥᑏᑦ ᐅᑉᓗᓕᐅᖅᑎᓪᓗᒋᑦ ᕿᑭᖅᑕᓂᑦ ᕿᑭᖅᑕᕐᔪᐊᕐᒥᑦ.

ᐸᐅᓚᓯ ᐅᑦᑐᑭ (Paolassie Ottokie) ᐱᓕᕆᖃᑦᑕᖅᑐᖅ ᐳᕆᓐᔅ
ᑦᓵᕈᓪᔅ ᕿᑭᑕᖅᑐᒥᑦ ᓇᒧᙵᐅᑎᑦᑎᔨᐅᑉᓗᓂ ᐊᒻᒪᓗ ᖃᐅᔨᓴᐃᓂᕐᒧᑦ
ᐃᑲᔪᖅᑎᐅᑉᓗᓂ. ᐸᐅᓚᓯ ᐅᕙᑉᑎᖕᓂᑦ
ᐱᓕᕆᖃᑕᐅᖃᑦᑕᖅᓯᒪᓕᖅᑐᖅ ᑕᐃᒪᙵᓂᑦ 2017-ᒥᑦ
ᓯᕗᓪᓕᖅᐹᒥᑦ ᐃᓗᐃᑦᑐᒃᑯᑦ ᐱᓕᕆᓐᓇᐅᔪᒥᑦ ᐱᓕᕆᕝᕕᐅᔪᒥᑦ,
ᐊᒻᒪᓗ ᖃᐅᔨᒪᓂᕆᔭᖓ, ᐃᔪᖅᓵᕆᔪᖕᓇᕐᓂᖓ, ᐊᒻᒪᓗ ᐊᒃᓱᕈᖅᖢᓂ
ᐱᓕᕆᖃᑦᑕᕐᓂᖓ ᐃᑲᔪᐃᓂᖃᑦᑎᐊᖅᑐᖅ ᐃᓚᒋᔭᐅᑉᓗᓂ
ᐱᓕᕆᔨᓄᑦ. ᐅᑭᐅᖅ, ᐸᐅᓚᓯ ᐊᖏᕐᕋᖓᓂᑦ ᑭᙵᐃᑦᒥᑦ
ᐱᓕᕆᓚᐅᖅᑐᖅ ᐱᓕᕆᖃᑎᒋᑉᓗᒍ ECCC-ᑯᓐᓂᑦ ᐃᖢᐊᖅᓴᐃᔨ
ᒍᕌᓐᑦ ᒋᐅᓪᑯᕆᔅ ᖃᐅᔨᓴᐃᓂᕐᒧᑦ ᒥᑏᑦ ᐅᑉᓗᓕᐅᖅᑎᓪᓗᒋᑦ
ᕿᑭᖅᑕᓂᑦ ᕿᑭᖅᑕᕐᔪᐊᕐᒥᑦ.

ᐃᓄᐃᑦ ᐃᓚᐅᖃᑕᐅᔪᑦ

ᑕᓕᖅᐱᒃᖠᖅ: ᕼᐊᓚᓐ ᐊᕕᙵᖅ-ᑦᓱᑯᐊᑦ (Hélène Avingaq-
Choquette) (ᓴᐅᒥᒃᖠᖅ) ᐊᒻᒪᓗ ᔪᓴᐃᐊ ᓇᑯᓛᖅ (Josiah Nakoolak)

(ᑕᓕᖅᐱᒃᖠᖅ) ᐱᓕᕆᑎᓪᓗᒋᑦ ᖃᖅᓴᐅᖅᑑᖅ-ᒥᑦ 2025-ᒥᑦ.

ᐊᑖᓂᑦ: ᐱᓕᕆᕝᕕᐅᔪᒦᑎᓪᓗᒋᑦ, ᑕᒪᕐᒥᓗᒃᑖᖅ ᐆᒪᔪᐃᑦ ᑕᑯᔭᐅᔪᑦ ᑎᑎᕋᐅᓯᐅᖃᑦᑕᖅᑐᑦ ᐱᓯᒪᓂᐊᕐᓗᒋᑦ ᖃᓄᐃᓕᐅᖅᐸᓪᓕᐊᓂᖏᑦ ᖃᐅᔨᔭᐅᔪᑦ
ᐅᑭᐅᑦ ᐊᓂᒍᖅᐸᓪᓕᐊᔪᓂᑦ. ᓯᑯᐃᑦ ᓯᖁᑉᑎᖅᖄᖅᑎᓪᓗᒋᑦ ᑲᓇᖕᓇᖓᓂᑦ ᐃᒪᕐᒥᑦ, ᕿᓇᓗᒐᐃᑦ ᑕᐃᒪᐅᒐᔪᒃᑐᑦ ᐃᒃᑲᓐᓂᕐᓂᑦ.

ᖃᐅᔨᓴᐃᓂᕐᒧᑦ ᐱᓕᕆᐊᑦ ᐅᖃᐅᓯᐅᔪᑦ ᐅᓂᑉᑳᒥᑦ ᐊᑕᐅᑦᑎᒃᑯᑦ ᐱᓕᕆᓂᖏᓐᓂᐅᔪᖅ ᐊᒥᓱᐃᑦ ᐃᓄᖕᓂᑦ ᐊᒻᒪᓗ ᐊᐅᓚᑦᑎᔨᓂᑦ
ᑲᑐᔾᔨᖃᑎᒌᓂᑦ. ᐃᖢᐊᖅᓴᐃᔨ ᐹᓪ ᓯᒥᑦ (Paul Smith) (ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC))
ᓯᕗᓕᖅᑎᐅᔪᑦ ᐱᖃᑎᒋᑉᓗᒋᑦ ᐱᓕᕆᖃᑎᒋᔭᐅᓗᐊᖅᑐᑦ ᐃᖢᐊᖅᓴᐃᔨ ᐃᐅᕆᑲ ᓅᓪ (Erica Nol) (ᑐᕆᐊᓐᑦ ᓯᓚᑦᑐᖅᓴᕐᕕᒡᔪᐊᖅ), ᔨᐊᓂ ᕋᐅᔅ
(Jennie Rausch) (ᑲᓇᑕᒥᑦ ᓂᕐᔪᓯᕆᔨᒃᑯᑦ, CWS), ᐃᖢᐊᖅᓴᐃᔨ ᒍᕌᓐᑦ ᒋᐅᓪᑯᕆᔅ (Grant Gilchrist) (ECCC), ᓖᓴ ᐸᐃᕆ-ᑕᒥᓂᒃᔅ (Lisa
Pirie-Dominix) (CWS), ᐃᖢᐊᖅᓴᐃᔨ ᓕᓄᐊᕆ ᕙᕆᒡ (Lenore Fahrig) (ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ), ᐃᖢᐊᖅᓴᐃᔨ ᔫ ᐱᐊᓂᑦ (Joe
Bennett) (ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ), ᐃᖢᐊᖅᓴᐃᔨ ᕇᑦᓱᓪ ᐸᒃᔅᑕᓐ (Rachel Buxton) (ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ), ᑯᕆᔅᑎᓐ ᕗᕇᔅ
(Christian Friis) (CWS), ᐃᖢᐊᖅᓴᐃᔨ ᔩᓐ-ᓗᐃ ᒫᕐᑎᓐ (Jean-Louis Martin) (CNRS), ᐃᖢᐊᖅᓴᐃᔨ ᑕᙵᐃ ᑖᕗᕇᓐ (Tanguy
Daufresne) (INRAE), ᐃᖢᐊᖅᓴᐃᔨ ᐃᓗᑎ ᑯᐊᕐᑐᐊ (Elodie Courtois) (ENIA), ᐃᖢᐊᖅᓴᐃᔨ ᐋᓕᕗ ᓚᕝ (Oliver Love)
(ᓯᓚᑦᑐᖅᓴᕐᕕᒡᔪᐊᖅ ᐅᐃᓐᓱ), ᐃᖢᐊᖅᓴᐃᔨ ᑯᕆᔅᑏᓇ ᓯᒥᓂᐅᒃ (Christina Semeniuk) (ᓯᓚᑦᑐᖅᓴᕐᕕᒡᔪᐊᖅ ᐅᐃᓐᓱ), ᐹᓪ ᕗᑐᐊᑦ (Paul
Woodard) (CWS), ᓕᐅᕆ ᓇᐃᓪᔅ (Larry Niles) (ᓂᕐᔪᑎᓂᒃ ᐅᑎᖅᑎᑎᕆᓂᕐᒧᑦ ᐱᓕᕆᖃᑎᒌᖕᓃᑦ; WRP), ᓯᑎᕕᐊᓂ ᕕᒋᓐ (Stephanie
Feigin) (WRP), ᐊᒻᒪᓗ ᐅᐊᓐᑎ ᐅᐊᓪᔅ (Wendy Walsh) (USFWS). ᐱᓕᕆᐊᒧᑦ ᓯᕗᓕᖅᑎ ᐊᒻᒪᓗ ᑐᑭᒧᐊᒃᓯᒪᓂᖏᑦ ᑐᓂᔭᐅᔪᖅ ᑕᒡ
ᒪᒃᓂᐅᕐᓂ-ᒧᑦ (Doug MacNearney), ᕼᐋᓕ ᕼᐃᐊᓂᓐ-ᒧᑦ (Holly Hennin), ᐊᒻᒪᓗ ᑯᕆᔅᑎᓐ ᓚᓪᓚ-ᒧᑦ (Kristen Lalla) (ECCC). 

ᐱᓕᕆᐊᑦ ᐃᓂᓕᐅᕆᓂᕐᒧᑦ ᐊᔪᕐᓇᖃᑦᑕᖅᑑᔪᑦ ᐊᒻᒪᓗ ᐱᓕᕆᓐᓇᖅᑐᒻᒪᕆᐅᑉᓗᓂ, ᐊᒥᓱᓂᒃ, ᐱᓕᕆᐊᖃᕈᒪᔪᓂᒃ ᐱᓕᕆᔨᖃᕆᐊᖃᖅᑎᑦᑎᔪᑦ
ᐃᓕᓐᓂᐊᖅᑎᓂᑦ ᐊᒻᒪᓗ ᐆᒪᔪᓕᕆᔨᓂᑦ. 2025-ᒥᑦ, ᐱᓕᕆᔨᕗᑦ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ ᐊᒻᒪᓗ ᐳᕆᓐᔅ ᑦᓵᕈᓪᔅ
ᕿᑭᑕᖅᑐᒥᑦ ᐃᓚᐅᓚᐅᖅᑐᑦ ᒋᐊᓐᑯ ᐋᓐᔨᓚᔾᔨ-ᐱᓚᖕᑯ (Gianco Angelozzi-Blanco), ᕼᓚᓐ ᐊᕕᙵᖅ-ᑦᓱᑭᐊᑦ (Helene Avingaq-
Choquette), ᓯᐅᕋ ᐱᓚᕚᓐᑏᓐ (Sara Bellefontaine), ᑖᓐ ᓯᓯᐅᓪ (Don Cecile), ᒫᒃ ᑖᑦᔅ (Mark Dodds), ᒫᒃ ᐄᑦᑐᖅ (Mark Eetuk),
ᑭᕆᔅᑎᓐ ᓚᓪᓚ (Kristen Lalla), ᑮᑦᓕᓐ ᓘᐃᔅ (Caitlin Lewis), ᑕᒡ ᒪᒃᓂᐅᕐᓂ (Doug MacNearney), ᔪᓴᐃᐊ ᓇᑯᓛᖅ (Josiah
Nakoolak), ᐋᑕᒥ ᓵᒪᔪᐊᓕ (Adamie Samayualie), ᐹᓪ ᓯᒥᑦ (Paul Smith), ᐊᒻᒪᓗ ᐹᓪ ᕗᑕᕐᑦ (Paul Woodard). 

ᖃᐅᔨᓴᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᑭᑐᔫᔪᖅ ᐊᒻᒪᓗ ᑮᓇᐅᔭᖃᖅᑎᑕᐅᓚᐅᖅᑐᑦ ᐱᓕᕆᐊᕐᒧᑦ ᐱᓕᕆᖃᑎᒌᒃᑐᓄᑦ ᐃᓚᐅᑉᓗᑎᒃ
ᑭᓯᐊᓂ ᑭᒡᓕᒋᙱᑕᖏᑦ ᐅᑯᐊ: ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᓂᕐᔪᑎᓂᒃ ᖃᐅᔨᓴᐃᔨᒃᑯᑦ,
ᑲᓇᑕᒥᑦ ᓂᕐᔪᓯᕆᔨᒃᑯᑦ - ᐅᐊᖕᓇᖅᐸᓯᒃᑐᓕᕆᔩᑦ, ᓄᓇᒥᑦ ᖃᐅᔨᓇᓱᒃᑐᓕᕆᔨᒃᑯᑦ ᐊᒻᒪᓗ ᖃᓄᐃᖓᓂᐊᕐᓂᖏᓐᓂᑦ ᖃᐅᔨᓴᐃᓂᕐᒧᑦ ᑲᑎᒪᔩᑦ,
ᑐᕆᐊᓐᑦ ᓯᓚᑦᑐᖅᓴᕐᕕᒡᔪᐊᖅ, ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ, ᓯᓚᑦᑐᖅᓴᕐᕕᒡᔪᐊᖅ ᐅᐃᓐᓱ, ᐅᑭᐅᖅᑕᖅᑐᒥᑦ ᐃᒃᑲᓐᓂᕐᓄᑦ ᑐᕌᖓᔪᒃᑯᓐᓂᑦ
(PCSP), ArcticNet, ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᓄᓇᕗᒻᒥᑦ ᐆᒪᔪᓂᒃ ᖃᐅᔨᓴᐃᓂᕐᒧᑦ ᐸᐸᑦᑎᔨᒃᑯᑎᒍᑦ, ᐹᕕᓐᓛᓐ ᐅᔭᕋᒃᑕᕆᐊᓕᕆᔨᒃᑯᑦ,
ᐅᑭᐅᖅᑕᖅᑐᒥᑦ ᖃᐅᔨᓇᓱᒃᑐᓕᕆᓂᕐᒧᑦ ᐊᔪᕈᖕᓃᖅᓴᐃᓂᖅ, ᐊᒥᐊᓕᑲᓂᑦ ᐃᖃᓗᖕᓂᑦ ᐊᒻᒪᓗ ᓂᕐᔪᓯᕆᔨᒃᑯᑦ, Institut Polaire Français
Paul-Émile-Victor (IPEV), ᐊᒻᒪᓗ W. ᒑᕐᕕᐅᓪᑦ ᐅᐊᔅᑎᓐ ᑐᙵᕕᒃᑯᑦ.

ᖃᐅᔨᓴᐃᓂᕐᒧᑦ ᐱᓕᕆᖃᑎᒋᔭᐅᔪᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᖅᑐᑦ

ᖁᓛᓂᑦ: ᐅᓐᓄᒃᑯᑦ ᓯᕿᓂᖅ ᓂᐱᑎᓪᓗᒍ ᑲᓇᖕᓇᖓᓂᑦ ᐃᒪᐅᑉ ᓄᓇᖅᐸᓯᒃᑐᒥᑦ ᑕᖕᒫᕐᕕᖕᒥᑦ.

ᐊᐱᖅᑯᑎᒃᓴᖃᕈᕕᑦ ᐅᖃᐅᓯᒃᓴᖃᕈᕕᓪᓘᓐᓃᑦ, ᐅᕝᕙᓘᓐᓃᑦ ᑐᑭᓕᐅᖅᑕᐅᓯᒪᔪᒥᒃ ᐱᔪᒪᒍᕕᑦ, ᐅᕗᖓ ᖃᐅᔨᒋᐊᕈᓐᓇᖅᐳᑎᑦ:

ᑐᓴᕐᕕᒋᔭᐅᔪᓐᓇᖅᑐᑦ

ᐹᓪ ᓯᒥᑦ (Paul Smith)
ᑲᓇᑕᒥ ᐆᒪᔪᓂᒃ ᖃᐅᔨᓴᖅᑎᒃᑯᑦ ᖃᐅᔨᓴᕐᕕᖓ
ᐊᕙᑎᓕᕆᔨᒃᑯᓐᓂᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ.
ᐅᖃᓘᑖ: 613-790-0534
ᐃᕐᖐᓈᖅᑕᐅᑦ: paulallen.smith@ec.gc.ca

ᑕᒡ ᒪᒃᓂᐅᓂ (Doug MacNearney)
ᑲᓇᑕᒥ ᐆᒪᔪᓂᒃ ᖃᐅᔨᓴᖅᑎᒃᑯᑦ ᖃᐅᔨᓴᕐᕕᖓ
ᐊᕙᑎᓕᕆᔨᒃᑯᓐᓂᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ.
ᐅᖄᓚᐅᑖ: 343-572-0561
ᐃᕐᖐᓈᖅᑕᐅᑦ: douglas.macnearney@ec.gc.ca


